
DANIƐLI
Dɑniɛlin tireru, Yudɑbɑn wɑhɑlɑ kɑ ben nɔni

swɑɑ̃rɑ tɑ kɑ yɑ̃ sɑnɑm mɛ bɑ wɑɑ̃ yoru sɔɔ tɔn
tukobun mi. U tu yoruɑ u kɑ win tɔmbu dɑm kɛ̃
bu kɑ tɛmɑnɑ bɑɑ bɑ̀ n wɑɑ̃ nɔni swɑɑ̃ru sɔɔ. Domi
Gusunɔ u koo bu nɑsɑrɑwɛ.̃
Tire te, tɑ Gusunɔn kpɑɑ̃ru kɑ win girimɑ

sɔɔ̃simɔ. Wiyɑ u bɑnnu kpuro nɛni. Wiyɑ u
hɑnduniɑ kpɑre.
Sɑ ko kpĩ su tire ten gɑri bɔnu ko yiru. Gbiikɑɑ

Dɑniɛli kɑ win bɔrɔbɑ bɑ nɑsɑrɑwɑ ben yibɛrɛbɑn
wɔllɔ yèn sɔ̃ bɑ ben nɑɑnɛ doke Gusunɔ sɔɔ. Yiruse
Dɑniɛli u kɑs̃i dɑbinu wɑ ni nu sɔɔ̃simɔ nge mɛ
bɑnnu gɑnu koo swĩinɑ kpɑ nu wɔruku. Adɑmɑ
Gusunɔn tɔmbɑ koo nɑsɑrɑwɑ.

Tire ten kpunɑɑ
1. Dɑniɛli kɑwin bɔrɔbɑ, wiru 1n di sere wiru 6.
2. Dɑniɛlin kɑs̃inu, wiru 7n di sere wiru 12.

Dɑniɛli kɑwin kpɑɑsibu
bɑwɑ̃ɑ Bɑbiloniɔ

1 Yoyɑkimu, Yudɑbɑn sinɑ bokon bɑndun wɔɔ̃
itɑse sɔɔrɑNɛbukɑnɛsɑɑBɑbilonin sunɔunɑkɑwin
tɑbu kowobu bɑ Yerusɑlɛmu tɑrusi. 2 Yerɑ Yinni
Gusunɔ u derɑ u Yoyɑkimu kɑ win tɔmbu gɑbu
mwɑ. Mɑ u derɑ u sɑɑ̃ yerun dendi yɑñu gɑnu gurɑ
u kɑ dɑ Bɑbiloniɔ u yi win bũu dirun ɑrumɑnin
beru yerɔ.

3 Yen biru, u Asipenɑsi win sɔm kowobun
wirugii sɔɔ̃wɑ u nɛɛ, u Isirelibɑ sɔɔ sinɑ bibu kɑ
wirugibun bibu gɑbu gɔsio 4 bɑ n sɑɑ̃ durɔ burɔbu

be bɑ ǹ ɑlebu gɑɑ mɔ. Kpɑ bɑ n bwisi kɑ yɛr̃u kɑ
lɑɑkɑri mɔ bu kɑ kpĩ bu Bɑbilonin bɑrum keu ko,
kpɑ bu sɔmburu ko sinɑ kpɑɑrɔ. 5 Mɑ sinɑ boko
u win tiin dĩɑ nìn bweseru u rɑ di kɑ tɑm mɛn
bweseru u rɑ nɔ bu wɛ̃bɑ n dimɔ kpɑ bɑ n nɔrumɔ
bɑɑdommɑ bɑ n kɑ keu mɔ̀ sere n kɑ ko wɔɔ̃ itɑ bu
sere sɔmburu tore sinɑ kpɑɑrɔ.

6Bebɑ gɔsɑmi sɔɔrɑYudɑbeni bɑwɑɑ̃, Dɑniɛli kɑ
Hɑnɑniɑ kɑ Misɛli kɑ Asɑriɑ. 7Mɑ sinɑ bokon sɔm
kowobun wirugii wi, u bu yĩsinu kɔsɑ. Dɑniɛligirɑ
Bɛlitɑsɑɑ. Hɑnɑniɑgirɑ Sɑdɑki. Misɛligirɑ Mɛsɑki.
Asɑriɑgirɑ mɑɑ Abɛnɛgo. 8 Dɑniɛli u gɔr̃u doke u
sinɑ bokon dĩɑnu kɑwin tɑmmɛ yinɑ, kpɑ u ku rɑɑ
tii disi doke. Mɑ u sɔmkowobunwirugii wi, suuru
kɑnɑ u ku nùn tilɑsi ko u kɑ sese te di. 9MɑGusunɔ
u derɑ wirugii wi, u kɑ Dɑniɛli nɔnu geu mɛɛrɑ u
nùn durom kuɑ. 10U nɛɛ, nɑ nɛn yinni sinɑ bokon
bɛrummɔ. Domiwiyɑu yi ye i ko i di kɑ ye i ko i nɔ.
U ̀ n dɑmɑɑwɑ i n ̀ bɔɔru nge bɛɛgii be bɑ tie, sɑɑ ye
sɔɔ, kɑri sɔɔrɑ i mɑn doke mi. Domi bɑ koo kpĩ bu
mɑnwiru burɑ.

11YerɑDɑniɛli u be nnɛ yen nɔɔriowiwirugii wi,
u bu nɔmu sɔndiɑ sɔɔ̃wɑ u nɛɛ, 12 ɑ de su dĩɑnu di
yɑɑ sɑri kpɑ su nim dirum nɔ sɔɔ̃ wɔkurun sɑkɑ.
13 Yen biru, kpɑ ɑ bɛsɛn wuswɑɑ mɛɛri kpɑ ɑ mɑɑ
be bɑ sunɔn dĩɑnu dimɔn wuswɑɑmɛɛri. Yen mɛ ɑ
wɑ kpɑ ɑ sun kuɑmɛ.

14 Mɑ u ben gɑri yi wurɑ u bu deri sere sɔɔ̃
wɔku te. 15 Ye sɔɔ̃ wɔku te, tɑ turɑ, yerɑ u ben
wuswɑɑmɛɛrɑmɑ u wɑ bɑ bwɑɑ̃ do. Bɑmɑɑ be bɑ
sinɑ bokon dĩɑ duronu dimɔ bɔɔrum kere. 16Mɑ
Dɑniɛlibɑn nɔɔrio wi, u ǹ mɑɑ bu dĩɑ duro ni, kɑ
tɑm mɛ wɛ.̃ U bu dĩɑnu wɛw̃ɑ yɑɑ sɑri. 17 Gusunɔ
u ɑluwɑɑsi nnɛ ye yɛr̃u wɛ.̃ Mɑ u bu bwisi kɑ̃ bɑ

Kɑlɑden bɑrum tireru giɑ sɑɑ̃ sɑɑ̃. Mɑ u bu kuɑ
lɑɑkɑrigibu. UmɑɑDɑniɛli bwisi kɑ̃ u kɑ dosusu kɑ
kɑs̃inu kpuro tubusiɑ.

18 Ye wɔɔ̃ itɑ ye, yɑ yibɑ, ye sinɑ boko
Nɛbukɑnɛsɑɑ u burɑ mi, yerɑ sɔm kowobun
wirugii wi, u ɑluwɑɑsi be kpuro yɑrɑ u kɑ nùn
bu dɑɑwɑ. 19Mɑ sinɑ boko wi, u kɑ bu gɑri kuɑ. Be
kpuro sɔɔ, goo sɑri wi u sɑɑ̃ nge Dɑniɛli kɑHɑnɑniɑ
kɑ Misɛli kɑ Asɑriɑ. Yen sɔñɑ sinɑ boko u bu wurɑ
bɑ n sɑɑ̃win sɔmkowobu. 20Gɑri yi sinɑ boko u bu
bikiɑ kpuro, bɑ rɑ yi wisiwɑ kɑ bwisi, kɑ yɛr̃u. Mɑ
u wɑ bɑ dobo dobogibu kɑ sɔrobu bwisi kere sere
mi n tomɑ, be bɑwɑɑ̃win tem sɔɔ kpuro.

21MɑDɑniɛli u wɑɑ̃mi sere Sirusi u kɑ bɑndu di.
2

Nɛbukɑnɛsɑɑn dosu
1 Nɛbukɑnɛsɑɑn bɑndun wɔɔ̃ yiruse sɔɔ, u dosu

gɑgu kuɑ. Dosu ge, gɑ nùn bɛrum mwɑ sere u
kpɑnɑ u dweeyɑ. 2 Yerɑ u dobo dobogibu sokusiɑ
kɑ sɔrobu kɑ bũu sinɑmbu kɑ bwisigibu bu kɑ nùn
win dosu ge sɔ.̃ Mɑ tɔn be kpuro bɑ nɑ bɑ mɛnnɑ
win wuswɑɑɔ. 3Mɑ u bu sɔɔ̃wɑ u nɛɛ, nɑ dosɑwɑ.
Gɑ mɑɑ mɑn bɛrum mwɑ. Nɑ kĩwɑ i mɑn sɔ̃ ye nɑ
dosɑ.

4 Mɑ bwisigii be, bɑ sinɑ boko sɔɔ̃wɑ kɑ
Arɑmugibun bɑrum bɑ nɛɛ, yinni, wunɛn hunde
yu dɑkɑɑ dɑ! A sun dosu ge sɔɔ̃wɔ kpɑ su nun gu
tubusiɑ.

5 Mɑ sinɑ boko u mɑɑ bu sɔɔ̃wɑ u nɛɛ, wee ye
nɑ gɔr̃u doke n bɛɛ kuɑ. I ̀ kun mɑn dosu gen tii
sɔɔ̃wɑ kɑ gen tubusiɑnu sɑnnu, konde bubɛɛbɔtiri
bɔtiriwɑ kpɑ bɛɛn yɛnusu su ko bɑnsu. 6Adɑmɑ ì n

mɑn gu sɔɔ̃wɑ kɑ gen tubusiɑnu sɑnnu, kon bɛɛ kɛɛ̃
dɑbinu wɛ.̃ Kpɑ i bɛɛrɛ bɑkɑ wɑ. Yen sɔ̃ tɛ,̃ i mɑn
dosu gen tii sɔɔ̃wɔ kɑ gen tubusiɑnu.

7 Bɑ kpɑm nùn wisɑ bɑ nɛɛ, yinni, ɑ sun wunɛn
dosu ge sɔɔ̃wɔ kpɑ su nun gu tubusiɑ.

8Sinɑ boko u buwisɑ u nɛɛ, nɑ yɛ̃ sɑɑ̃ sɑɑ̃mɑ i kĩ i
gɑri gɑwɑwɑ. Domi i nuɑ yenɑ gɔr̃u dokenbɛɛkuɑ.
9Mɑ i ǹ mɑn dosu ge sɔɔ̃wɑ, ye nɑ gɔr̃u doke n bɛɛ
kuɑmi, yɑ koo bɛɛ kpuro deemɑ. Domi i sɔɔru kpɑ
i kɑ mɑn weesu kɑ gɑri suninu nɑɑwɑwɑ kpɑ n kɑ
nɛn gere kɔsi. Yen sɔ,̃ i mɑn dosu gen tii sɔɔ̃wɔ kpɑ
n giɑmɑ i ko i kpĩ i gu tubusiɑ.

10 Yerɑ bɑ nùn sɔɔ̃wɑ bɑ nɛɛ, goo sɑri duniɑ sɔɔ
mini wi u koo kpĩ u wunɛn gɑri yini wisi bɑɑ
be bɑ dɑm mɔ nge wunɛ, ben goo sɑri wi u gɑri
yinin bweseru bikiɑre sɔrobunmi, ǹ kunmɛ dobo
dobogibunmi, ǹ kunmɛBɑbilonin bwisigibunmi.
11Yewunɛ sinɑ boko ɑ bikiɑmini, goo sɑriwi u koo
kpĩ u nun ye tubusiɑ sere bũnu bɑɑsi yɑ! Wee nu
ku rɑ nmɑɑwɑɑ̃ tɔmbun suunu sɔɔ.

12 Ye sinɑ boko u ben gɑri yi nuɑ, yerɑ u mɔru
bɛsirɑ. Mɑ u woodɑ wɛ̃ bu Bɑbilonin bwisigibu
kpuro go. 13Mɑ bɑ sinɑ bokon gɑri yi kpɑrɑmɑ bɑ
koo Bɑbilonin bwisigii be go. Mɑ bɑDɑniɛli kɑwin
kpɑɑsibu kɑsu bu go.

Gusunɔ
u Dɑniɛli dosu ge sɔɔ̃wɑ

14 Sɑnɑmmɛ Ariɔku sinɑ bokon kirukubɑn guro
guro u yɑrɑu kɑBɑbilonin bwisigii be go, Dɑniɛli u
kɑ nùn gɑri kuɑ kɑ bwisi kɑ lɑɑkɑri. 15Unɛɛ, ɑmɔnɑ
sinɑ bokon woodɑ yeni yɑ kɑ dɑm mɔ mɛ. Yerɑ
Ariɔku u nùn gɑri yin ɑsɑnsi tubusiɑ. 16Mɑ Dɑniɛli

u dɑ sinɑ bokonmi u nùn kɑnɑ u nùn deri sɑɑ fiiko,
kpɑ uwɑ u nùn dosu ge tubusiɑ.

17 Mɑ Dɑniɛli u wurɑ dirɔ u win kpɑɑsibu
Hɑnɑniɑ kɑ Misɛli kɑ Asɑriɑ gɑri yi sɔɔ̃wɑ. 18 Mɑ
u bu yiire bu Wɔrukoo kɑnɑ u ben wɔnwɔndu wɑ
kpɑ u bu dosu ge sɔ̃kpɑ bu ku rɑɑ bu go kɑ bwisigii
be sɑnnu.

19 Yen biruwɑ Gusunɔ u Dɑniɛli dosu ge sɔɔ̃wɑ
wɔk̃uru, kɑs̃iru sɔɔ. Mɑ Dɑniɛli u nùn siɑrɑ. U nɛɛ,
20Yinni Gusunɔ,
wunɑ ko nɑ n siɑrɑmɔ kɑ bɑɑdommɑɔ.
Wunɑ ɑ bwisi kɑ dɑmmɔ.
21Wunɑ ɑ rɑ sɑɑbɑ gɔsie.
Wunɑ ɑ rɑ sinɑmbu bɑnduwɛ.̃
Wunɑ ɑ rɑmɑɑ bu bɑndu yɑre.
Wunɑ ɑ rɑ lɑɑkɑrigibu lɑɑkɑri wɛ,̃
kpɑ ɑ bwisigibu yɛr̃u kɛ.̃
22Wunɑ ɑ rɑ tɔnu sɔɔ̃si ye yɑ beruɑ,
ye u ǹ kpɛ̃u kɑ tii tubu.
A yɛ̃ ye yɑwɑɑ̃wɔk̃uru sɔɔ.
Domi yɑmbururɑmmu rɑ nwɑɑ̃wɑwunɛnmi.
23Gusunɔ nɛn bɑɑbɑbɑn Yinni, nɑ nun siɑrɑmɔ.
Nɑ tɑkɑrumɔ̀ bwisi kɑ dɑmmɛ ɑmɑn kɑñ sɔ.̃
Domi ɑmɑn sɔɔ̃si ye sɑ nun bikiɑ.
A sun sinɑ bokon dosu ge sɔɔ̃wɑ.

24Yenbiru, Dɑniɛli u dɑAriɔkunmi,wi sinɑboko
uwoodɑwɛ̃u kɑBɑbilonin bwisigibu go. Mɑunùn
sɔɔ̃wɑ u nɛɛ, ɑ ku tɔn be go. A de ɑ kɑ mɑn dɑ sinɑ
bokonmi. Kpɑ n nùnwin dosu ge tubusiɑ.

25MɑAriɔkuukɑDɑniɛli dɑ fuukusinɑbokonmi.
Ye bɑ turɑ mi, yerɑ u sinɑ boko sɔɔ̃wɑ u nɛɛ, wee
nɑ durɔ goowɑ Yudɑ be bɑmwɛɛrimɑ sɔɔ, wi u koo
nunwunɛn dosu ge tubusiɑ.

Dɑniɛli u sinɑ boko dosu ge
sɔɔ̃wɑ kɑ gen tubusiɑnu

26 Mɑ sinɑ boko u Dɑniɛli wi bɑ mɑɑ yĩsiru kɑ̃
Bɛlitɑsɑɑ bikiɑ u nɛɛ, kɑɑ kpĩ ɑ mɑn nɛn dosu gen
tii sɔ̃ kɑ gen tubusiɑnu?

27Dɑniɛli u sinɑ boko sɔɔ̃wɑ u nɛɛ, bwisigibu kɑ
sɔrobu kɑ dobo dobogibu kɑ bũu sinɑmbubɑ ǹ kpɛ̃
bu nun ɑsiri ye ɑ bikiɑmini sɔ.̃ 28Adɑmɑ Yinni goo
wɑɑ̃ wɔllɔ wi u rɑ tɔnu ɑsiri sɔɔ̃si, wiyɑ Gusunɔ. U
mɑɑ nun sɔɔ̃si ye n koo koorɑ. Sɑnɑmmɛ ɑ kpĩ, ye
ɑ dosɑ kɑ ye ɑwɑ kɑs̃iru sɔɔwee. 29Siɑn bwisikunɑ
ɑ mɔ̀. Yerɑ wi u rɑ tɔnu ɑsiri sɔɔ̃si u nun sɔɔ̃si ye n
koo koorɑ. 30Adɑmɑ bɑ ǹ mɑn ɑsiri ye sɔɔ̃si yèn sɔ̃
nɑ tɔn be bɑ tie bwisi kere. Bɑmɑn ye sɔɔ̃siwɑ kpɑ
n kɑ nun tubusiɑ kpɑ ɑ n kɑ yɛ̃ ye ɑ bwisikɑwunɛn
gɔr̃uɔ.

31 Sinɑ boko, ye ɑ wɑ wee. Bwɑɑ̃roku bɔkɔ gɑgɑ
gɑ yɔ̃ wunɛn wuswɑɑɔ. Bwɑɑ̃roku ge, gɑ gunu, gɑ
bɑllimɔ gem gem. Mɑ gɑ nɑnum mɔ n kpɑ.̃ 32Gen
wiru tɑ sɑɑ̃wɑ wurɑ geɑn tii tii. Gen tororu kɑ
gen gɑs̃enu mɑɑ sɑɑ̃ sii geesu. Gen nukuru kɑ gen
tɑɑnu mɑɑ sɑɑ̃ sii gɑndu. 33Gen kɔr̃i yi mɑɑ sɑɑ̃ sii
wɔk̃usu. Mɑ gen nɑɑsu sɑɑ̃ sii wɔk̃u si bɑ kɑ sɔndu
mɛnnɑ. 34 Sɑnɑm mɛ ɑ gu mɛɛrɑ, yerɑ kperu gɑru
tɑmɛndɑmɑ guurun di te goo kun kɑrɑmɛ. Tɑ nɑ tɑ
gen nɑɑsu so tɑ kɔsukɑmukumuku. 35Mɑ sii wɔk̃u
si, kɑ sɔn te, kɑ sii gɑn te, kɑ sii gee si, kɑ wurɑ ye,
ye kpuro yɑ sunkurɑ muku muku. Mɑ yɑ kuɑ nge
doo diri yi bɑ sɑrɑ sɔɔ̃ sɑr̃erun sɑɑ. Mɑ yi kɑ woo
doonɑ. Bɑɑ yin yirɑ ɑ ǹ mɑɑ kpɛ̃ ɑwɑ. Adɑmɑ kpee
te tɑ bwɑɑ̃roku ge so mi, tɑ gɔsirɑwɑ guu bɑkɑru.
Mɑ tɑ hɑnduniɑn tem kpuro wukiri.

36 Dosu geyɑ mi. Tɛ,̃ gen tubusiɑnu wee.
37-38Wunɛ sinɑ boko, wunɑ ɑ sɑɑ̃ sinɑmbun sunɔ.
Wunɑ ɑ sɑɑ̃ nge wii wurɑgii te. Wɔrukoowɑ u nun
bɑndu kɑ dɑm kɑ yiiko kɑ bɛɛrɛ wɛ.̃ Mɑ u nun
tɔmbu kɑ gbeeku yɛɛ kɑ gunɔsu nɔmɑ bɛriɑ ɑ n kɑ
sɑɑ̃ ye kpuron yinni. 39Wunɛn biru, bɑndu gɑru tɑ
koo se te tɑ ǹ wunɛgiru dɑm turɑ. Yen biru, bɑndu
itɑseru gɑrɑ koomɑɑ se kpɑ tɑ n dɑmmɔ hɑnduniɑ
kpuro sɔɔ. Terɑ tɑ sɑɑ̃ nge sii gɑndu. 40Mɑ bɑndu
nnɛseru gɑrɑ koo mɑɑ se, kpɑ tɑ n dɑmmɔ nge sii
wɔk̃usu si su rɑ gɑɑ̃nu kpuro kɔsuku. Nge mɛyɑ
bɑn te, tɑ ko n dɑmmɔ tu kɑ bɑnnu kpuro kɔsuku.
41Mɛyɑ ɑ mɑɑ wɑ mɑ bwɑɑ̃roku gen nɑɑsu kɑ gen
niki binu sɑɑ̃wɑ sii wɔk̃usu si bɑ mɛnnɑ kɑ sɔndu.
Yen tubusiɑnɑ bɑn te, tɑ ko n bɔnu sɑɑ̃wɑ yiru. Kɑ
mɛ, bɔnu tiɑ yɑ ko n dɑmmɔ nge sii wɔk̃u si. 42Kpɑ
bɔnu tiɑ yu dɑm biɑ nge nɑɑ niki bii ni nu sɑɑ̃ sii
wɔk̃u si bɑ kɑ sɔndumɛnnɑ. 43Sii wɔk̃usu kɑ sɔn te
ɑ wɑ yɑ mɛnnɛ mi sɑnnu, yɑ mɑɑ sɔɔ̃simɔ mɑ bɑn
ten wirugibu bɑ ko n kɑsu ben bibu bu suɑnɑ kpɑ
bwesenu nu kɑ ko tiɑ. Adɑmɑ yɑ ǹ koorɔ ngemɛ yɑ
ǹ koorɔ sisu kɑ sɔndu bu ko tiɑ.

44-45Kpee te ɑwɑ tɑmɛndɑmɑ kɑ tii mi, mɑ tɑ sii
wɔk̃u si, kɑ sii gɑn te, kɑ sɔn te, kɑ sii gee si, kɑwurɑ
ye kpuro kɔsukɑ muku muku mi, ten tubusiɑnɑ,
bɑn ten sinɑmbunwɑɑti sɔɔ,Wɔrukooukoobɑndu
gɑru swĩi. Goo sɑri wi u koo bɑn te fukɑ. Bweseru
gɑrumɑɑ sɑri te tɑ koo tu yoru diisiɑ. Bɑn te, tɑ koo
bɑn ni nu tie kpeerɑsiɑ kpɑ te tɔnɑ tɑ n wɑɑ̃ sere
kɑ bɑɑdommɑɔ. Gusunɔ Dɑmkpurogii wiyɑ u nun
sɔɔ̃si ye n koo koorɑ. Ye ɑ wɑ wunɛn dosu ge sɔɔ
kpuro, yɑ weewɑ win min di. Yen tubusiɑnu mɑɑ
sɑɑ̃wɑ ngemɛ nɑ nun sɔɔ̃wɑ.

46 Yerɑ sinɑ boko Nɛbukɑnɛsɑɑ u yiirɑ u wiru
tem girɑri Dɑniɛlinwuswɑɑɔ. Mɑ u derɑ bɑ yɑk̃uru
kuɑ kɑ turɑre bu kɑ Dɑniɛli siɑrɑ. 47 Sinɑ boko u
Dɑniɛli sɔɔ̃wɑ u nɛɛ, kɑ geemɑ bɛɛn Yinni wini u
bũnu kpuro kere, u mɑɑ sɑɑ̃wɑ sinɑmbun Yinni.
Wiyɑ u rɑ tɔnu gɑri ɑsirigii sɔ.̃ Domi u derɑ ɑ kpĩɑ ɑ
gɑri ɑsirigii yini geruɑ.

48 Yerɑ sinɑ boko u Dɑniɛli kuɑ tɔn boko win
bɑndu sɔɔ. Mɑ u nùn kɛɛ̃ bɑkɑ dɑbinu kɑ.̃ Yen
biru, u nùn kuɑ Bɑbilonin berɑn wirugii kɑ mɑɑ
yen bwisigibun tɔnwero. 49MɑDɑniɛli u sinɑ boko
kɑnɑuSɑdɑki kɑMɛsɑki kɑAbɛnɛgoBɑbiloninberɑ
ye nɔmu bɛriɑ. Mɑ win tii u kuɑ sinɑ bokon bwisi
kɛɔ̃.

3
Nɛbukɑnɛsɑɑ uwoodɑwɛ̃
buwin bwɑ̃ɑrokuwurɑguu sɑ̃

1 Sinɑ boko Nɛbukɑnɛsɑɑ u bwɑɑ̃roku wurɑguu
kuɑ. Gen gunum mu sɑɑ̃ gɔm soonu wɑtɑ. Gen
yɑsummɑɑ sɑɑ̃ gɔm soonu nɔɔbɑ tiɑ. Bɑ gu yɔr̃ɑsiɑ
bɑtumɑ gɑɑ sɔɔ ye bɑmɔ̀ Durɑ, Bɑbilonin tem berɑ
mi. 2 Yerɑ sinɑ boko u derɑ bɑ tem mɛn sinɑmbu
kpuro mɛnnɑ kɑ mɛn beri berikɑn wirugibu kɑ
mɛn bwisi kɛɔ̃bu kɑ mɛn siri kowobu kɑ be bɑ rɑ
mɛn ɑrumɑnibɑ bere kɑ sere mɑɑ mɛn wirugii be
bɑ tie bu kɑ bwɑɑ̃roku gen sɑɑ̃ru tore. 3Mɑ tɔn be
kpuro bɑ mɛnnɑ. Ben bɑɑwure u yɔr̃ɑ bwɑɑ̃roku
gen wuswɑɑɔ bu kɑ gen sɑɑ̃ru tore.

4 Sɑɑ yerɑ sinɑ bokon bɑrɔ u kpɑrɑ u nɛɛ, bɛɛ
bwesenu kpuro i swɑɑ dɑkio i nɔ ye sinɑ boko u
bɛɛ yiiremɔ. 5 Mɑ i nuɑ bɑ kɔbɑ so kɑ guunu kɑ
mɔrɔkunu kɑ bɑrɑnu kɑ gɑɑ̃su kɑ bɑrɑ bwese ni nu

tie, i ko i yiirɑwɑ i bwɑɑ̃rokuwurɑguu ge sɑ̃ ge sinɑ
boko u kuɑ mi. 6Wi u kun yiire u gu sɑw̃ɑ bɑ koo
nùn kpɛɛ̃wɑ mii mii dɔɔ̃ boko wi bɑ sɔr̃uɑn suunu
sɔɔ.

7Yen sɔñɑ sɑɑ ye tɔn be, bɑ nuɑ bɑ kɔbi yi kɑ guu
ni so kɑmɔrɔku ni, kɑ bɑrɑ ni, kɑ gɑɑ̃ si, bɑ yiirɑ bɑ
bwɑɑ̃roku wurɑguu ge sɑw̃ɑ.

Dɑniɛlin kpɑɑsibu itɑ be,
bɑ yinɑ bu bwɑ̃ɑroku ge sɑ̃

8Yen dɔmɑ te, Bɑbilonigibu gɑbu bɑ seewɑ bɑ dɑ
bɑ Yuubɑ dɔmɛ sinɑ bokon mi. 9 Bɑ nùn sɔɔ̃wɑ bɑ
nɛɛ, sinɑ boko, wunɛnhunde yu dɑkɑɑ dɑ! 10Wunɛ
sinɑ boko, wunɑ ɑ woodɑ wɛ̃ ɑ nɛɛ, bɑɑwure wi u
nuɑbɑkɔbi so kɑ guunukɑmɔrɔkunukɑbɑrɑnukɑ
gɑɑ̃su kɑ bɑrɑ bwese ni nu tie, u yiiro u bwɑɑ̃roku
ge sɑ.̃ 11Mɛyɑ ɑ mɑɑ nɛɛ, wi u kun yiire u gu sɑw̃ɑ
bu nùn kpɛɛ̃yɔ dɔɔ̃ boko wi bɑ sɔr̃uɑ sɔɔ. 12Adɑmɑ
wee Sɑdɑki kɑ Mɛsɑki kɑ Abɛnɛgo, Yuu be ɑ kuɑ
Bɑbilonin tem berɑn wirugibu mi, bɑ ǹ wunɛn
woodɑ ye gɑrisi gɑɑ̃nu. Bɑ ku rɑ wunɛn bũnu sɑ.̃
Mɛyɑ bɑ ǹ mɑɑ yiire bɑwunɛn bwɑɑ̃roku ge sɑw̃ɑ.

13 Ye sinɑ boko u gɑri yi nuɑ, yerɑ win mɔru
yɑ seewɑ u nɛɛ, bu doo bu Sɑdɑki kɑ Mɛsɑki kɑ
Abɛnɛgo mwɑɑmɑ. Mɑ bɑ dɑ bɑ bu mwɑɑmɑ bɑ kɑ
nɑwi, sinɑbokonmi. 14Mɑ sinɑbokoNɛbukɑnɛsɑɑ
ububikiɑunɛɛ, kɑ gem, i yinɑwɑ i nɛnbũnu kɑnɛn
bwɑɑ̃roku wurɑguu ge nɑ kuɑ mi sɑ?̃ 15 Tɛ,̃ i doo i
n sɔɔru sɑɑ̃. I ̀ n kpɑm nuɑ bɑ kɔbɑ so kɑ guunu kɑ
mɔrɔkunu kɑ bɑrɑnu kɑ gɑɑ̃su kɑ bɑrɑ bwese ni nu
tie, i yiiro kpɑ i bwɑɑ̃roku ge sɑ.̃ I ̀n yinɑ, bɑ koo bɛɛ
kpɛɛ̃wɑmiimii dɔɔ̃ bokowi bɑ sɔr̃uɑ sɔɔ kpɑnwɑ ǹ
n bũuweren nɑ u koo bɛɛwɔrɑ sɑɑ nɛn nɔmun di.

16 Sɑdɑki kɑ Mɛsɑki kɑ Abɛnɛgo bɑ nùn wisɑ bɑ
nɛɛ, yinni, sɑ ǹ kɑ tii yinɑmɔ. 17 À n sun kpɛɛ̃ dɔɔ̃
boko wi sɔɔ, Gusunɔ wi sɑ sɑɑ̃mɔ u koo kpĩ u sun
yɑrɑ dɔɔ̃winmin di kpɑ u sun wɔrɑwunɛn nɔmɑn
di. 18 Bɑɑ ǹ n mɛren nɑ, ɑ n yɛ̃ mɑ sɑ ǹ wunɛn
bũnu sɑɑ̃mɔ. Mɛyɑ sɑ ǹ mɑɑ wunɛn bwɑɑ̃roku ge
yiirɑmmɛ.

19Yeubengɑri yi nuɑ, yerɑukɑbumɔrukuɑ. Mɑ
u geruɑ u nɛɛ, bu dɔɔ̃ win kpɑɑ̃ru sosio gem gem.
20Mɑudurɔ gbebunu gɔsɑwin tɑbukowobu sɔɔbe
bɑ dɑm bo u nɛɛ, bu Sɑdɑki kɑ Mɛsɑki kɑ Abɛnɛgo
bɔkuo bu kpɛɛ̃ dɔɔ̃ boko wi sɔɔ. 21 Yerɑ bɑ tɔn be
mwɑ bɑ bɔkuɑ, mɑ bɑ bu kpɛɛ̃ dɔɔ̃ boko wi sɔɔ kɑ
ben yɑɑ̃ ni bɑ doke sɑnnu. Niyɑ ben yɑbenu kɑ ben
sokoto kɑ sere mɑɑ ben furɔsu. 22Mɑ bɑ dɔɔ̃ win
kpɑɑ̃ru sosi nge mɛ sinɑ bokon woodɑ dɑmgiɑ ye,
yɑ geruɑ. Yerɑ dɔɔ̃win yɑmsusurɑ tɑbu durɔ be go
be bɑ Sɑdɑki kɑ Mɛsɑki kɑ Abɛnɛgo kpɛɛ̃bu dɑ mi.
23MɑSɑdɑkikɑMɛsɑkikɑAbɛnɛgobɑwɔri dɔɔ̃boko
wi sɔɔ ngemɛ bɑ kɑ bu bɔkuɑ.

Dɑniɛlin kpɑɑsibu itɑ be,
bɑ ǹ dɔɔ̃mwɑɑre

24 Yerɑ sinɑ boko Nɛbukɑnɛsɑɑ u nɑndɑ mɑ u
seewɑ fiɑ u be bɑ rɑ nùn bwisi kɛ̃ bikiɑ u nɛɛ, n ǹ
tɔmbu itɑwɑ sɑ bɔkuɑ sɑ kpɛɛ̃ dɔɔ̃ boko wi sɔɔ?
Bɑ nùnwisɑ bɑ nɛɛ, oo, mɛyɑ.
25 Mɑ u bu wisɑ u nɛɛ, wee tɔmbu nnɛwɑ nɑ

wɑɑmɔ bɑ sĩimɔ dɔɔ̃ boko win suunu sɔɔ. Bɑ ǹ
dɔɔ̃ mwɑɑre. Be kpuro bɑ mɑɑ kusiɑrewɑ mɑ ben
nnɛse u kɑwɔllun tɔnuweenɛ.

26 Sɑɑ ye sɔɔrɑ Nɛbukɑnɛsɑɑ u susi dɔɔ̃ boko
win bɔkuɔ u nɛɛ, Sɑdɑki, Mɛsɑki, Abɛnɛgo, bɛɛ
Wɔrukoon sɔmkowobu, i yɑrimɑ i nɑmini.

Mɑ bɑ yɑrɑ dɔɔ̃ boko win min di. 27Yerɑwirugii
be sinɑ boko u rɑɑ sokɑ bɑmɛnnɑmi, be kpuro bɑ
wɑmɑ dɔɔ̃ kun dɑmmɔ durɔ be sɔɔ. Mɛyɑ bɑɑ ben
seri tiɑ yɑ ǹ dɔɔ̃ mwɑɑre. Ben yɑɑ̃ ni bɑ sebuɑ nu
ǹ dɔɔ̃ numiɛ. 28Mɑ Nɛbukɑnɛsɑɑ u nɔɔgiru suɑ u
nɛɛ, i Gusunɔ siɑro wi u sɑɑ̃ Sɑdɑki kɑ Mɛsɑki kɑ
Abɛnɛgon Yinni. Domi wiyɑ u win gɔrɑdo gɔrimɑ
u kɑ win bwɑɑ̃ be bɑ nùn nɑɑnɛ kuɑ mi fɑɑbɑ ko.
Bɑ nɛ sinɑ bokon woodɑ yinɑ, bɑ ǹ ben wɑsin
wɑhɑlɑ gɑrisi gɑɑ̃nu. Bɑ yinɑ bu bũu goo sɑ̃ mɑ n
kun mɔ Gusunɔ. 29 Tɛ̃ woodɑ ye nɑ wɛɛ̃mɔ wee,
tɔnu bɑɑwure bɑɑ n ̀ n bwese teren nɑ u sɑɑ̃, mɑ u
Gusunɔ, Sɑdɑki kɑ Mɛsɑki kɑ Abɛnɛgon Yinni gɑri
kɑm gerusi, nɑ kon de bu yɛr̃o bɔtiriwɑ, kpɑ win
yɛnu gu ko bɑnsu. Domi goomɑɑ sɑri wi u koo kpĩ
u tɔnu fɑɑbɑ ko ngemɛ.

30Yenibɑn biru, sinɑ bokoNɛbukɑnɛsɑɑ u Sɑdɑki
kɑ Mɛsɑki kɑ Abɛnɛgo ɑye bɑkɑnu wɛ̃ Bɑbilonin
tem berɑmi.

Nɛbukɑnɛsɑɑn dosu yiruse
31 Sinɑ boko Nɛbukɑnɛsɑɑ u bwese ni nu wɑɑ̃

hɑnduniɑ sɔɔ kpuro tɔburɑ u nɛɛ, Gusunɔ u de i n
ɑlɑfiɑmɔ.

32Nmɑnwɛr̃e n kɑ bɛɛ sɔ̃ yĩrenu kɑmɑɑmɑɑki be
Wɔrukoo umɑn sɔɔ̃si.
33Win yĩre ni, nu kpɑ.̃
Mɑɑmɑɑki ye, win sinɑrɑ.
Win bɑndɑ kun kpeemɔ.
U ko n sɑɑ̃wɑ sunɔ sere kɑ bɑɑdommɑɔ.

4
1Nɛ, Nɛbukɑnɛsɑɑ, nɑwɑɑ̃nɛnsinɑkpɑɑrɔkɑbɔri

yɛndu kɑ nuku dobu. 2 Yerɑ wɔk̃uru gɑru sɔɔ, nɑ
dosugɑgukuɑgegɑmɑnbɛrummwɑ. Kɑs̃i ninɑwɑ

sɑnɑmmɛ nɑ kpĩ, nu mɑn nɑnummwɑ. 3Yen sɔñɑ
nɑ woodɑ yɑrɑ nɑ nɛɛ, Bɑbilonin bwisigibu kpuro
bu mɛnnɑmɑ nɛn mi kpɑ bu mɑn dosu ge tubusiɑ.
4Yerɑdobodobogibu kɑ sɔrobukɑbũu sinɑmbukɑ
Bɑbilonin bwisigibu bɑ nɑ. Nɑ bu dosu ge sɔɔ̃wɑ,
ɑdɑmɑ bɑ kpɑnɑ bu mɑn gu tubusiɑ. 5 Yen biru,
Dɑniɛli wi bɑ sokumɔ kɑ nɛn bũun yĩsiru Bɛlitɑsɑɑ
u nɑ. N deemɑ bũu geebɑ* kɑ nùnwɑɑ̃. Mɑ nɑ nùn
nɛn dosu ge sɔɔ̃wɑ. 6Nɑ nɛɛ, wi, wi u sɑɑ̃ bwisigibu
kpuron wirugii, nɑ yɛ̃ mɑ bũu geebun hunde yɑ
nùnwɑɑ̃si. Yen sɔ,̃ ɑsiri gɑɑ sɑri ye yɑkɑnùn sɛ.̃ Nɛn
dosu gewee. Umɑngu tubusio. 7Sɑnɑmmɛnɑkpĩ,
ye nɑ dosɑwee.
Dɑr̃u gɑrɑ nɑwɑ tɑ yɔ̃ hɑnduniɑn suunu sɔɔ.
Dɑɑ̃ te, tɑ gunu too.
8Mɑ tɑ dɑmmɔ.
Ten gunummu sosi sere muwɔllu girɑri.
Hɑnduniɑn goonu nnɛgibu kpuro bɑ tu wɑɑmɔwɑ.
9Tenwurusu wɑ̃
mɑ tɑmɑrɑ siki siki nge gɑndiɑ.
Te sɔɔrɑ hɑnduniɑgibu kpuro bɑ rɑ ben dĩɑnuwɑ.
Ten sɑɑrɔwɑ gbeeku yɛɛ yi rɑ sɔɔ̃ sure.
Ten kɑɑ̃si wɔllɔwɑ gunɔsu su sokunu sɑɑ̃.
Te sɔɔrɑ hunde koni bɑɑyere yɑ rɑ yen dĩɑnuwɑ.

10 Mɑ nɑ Gusunɔn gɔrɑdo goo wɑ u sɑrɑmɑ
wɔllun di. 11U nɔɔgiru suɑ u nɛɛ,
i dɑɑ̃ te kĩiyɔ i surɑ
kpɑ i ten kɑɑ̃si bɔɔri bɔɔri.
I ten wurusu wɔko
kpɑ i tenmɑrum sɔri i yɑri.
* 4:5 bũu geebu - Nɛbukɑnɛsɑɑ u ǹ ginɑ tubɑmɑ Yinni Gusunɔwɑ
uwɑɑ̃ kɑ Dɑniɛli. Yen sɔñɑ u nɛɛ, bũu geebɑ bɑ Dɑniɛli somimɔ.

Kpɑ gbeeku yɛɛ yi duki su sɑɑ ten sɑɑrun di.
Kpɑ gunɔsu su se sɑɑ ten kɑɑ̃sin di.
12Adɑmɑ i ten koo kpiriru derio tem sɔɔ
kɑ ten gbini yɑkɑsɔ
tɑ n bɔkuɑ kɑ sisu kɑ sii gɑndun yɔni.
Kpɑ tɑ n dirum soore
tɑ n yɑkɑsu dimɔ nge gbeeku yɛɛ.
13Bu tu tɔnun bwisikunuwunɑrio.
Kpɑ bu tu gbeeku yɑɑn bwisikunu dokeɑ.
Kpɑ tɑ n sɑɑ̃mɛwɔɔ̃ nɔɔbɑ yiru.

14Woodɑ ye, yɑ weewɑ sɑɑ Gusunɔn gɔrɑdobɑn
min di kpɑ tɔmbu kpuro bu kɑ giɑmɑWɔrukoowɑ
u bɑnnu kpuro nɛni. Wi u kĩwɑ u rɑ nuwɛ.̃ U rɑwi
bɑ ǹ mɑmgɑrisi gɑɑ̃nuwɔlle sue.

15Dosu gerɑmi, ge nɛ, Nɛbukɑnɛsɑɑ nɑ dosɑ. Tɛ,̃
wunɛ Bɛlitɑsɑɑ, ɑmɑn gu tubusio domi bwisigii be
bɑwɑɑ̃ nɛn temmɛ sɔɔ kpuro bɑ kpɑnɑ bu mɑn gu
tubusiɑ. Adɑmɑwunɛ, kɑɑ kpĩ yèn sɔ̃ bũu geebɑ kɑ
nunwɑɑ̃.

Dɑniɛli u dosu ge tubusiɑ
16 Yerɑ Dɑniɛli wi bɑ mɑɑ sokumɔ Bɛlitɑsɑɑ u

nɑndɑ. Mɑ u biti soorɑ sɑɑ fiiko. Mɑ Nɛbukɑnɛsɑɑ
u nɛɛ, Bɛlitɑsɑɑ, ɑ ku de dosu ge, kɑ gen tubusiɑnu
nu nun biti ko.
Dɑniɛli u wisɑ u nɛɛ, yinni, dosu gen tubusiɑnu

nu kɑ wunɛn yibɛrɛbɑ nɛrɑ. 17 A dɑr̃u wɑ tɑ kpɑ.̃
Mɑ tɑ dɑm mɔ. Ten gunum mu girɑri wɔllɔ. Mɑ
bɑ tu wɑɑmɔ hɑnduniɑ girɑ kpuro. 18 Ten wurusu
wɑ.̃ Mɑ tɑ binu mɑrɑ siki siki. Mɑ hɑnduniɑgibu
kpuro bɑ ben dĩɑnu wɑɑmɔ te sɔɔ. Gbeeku yɛɛ yi
rɑ n wɑɑ̃ ten sɑɑrɔ. Gunɔsu su mɑɑ sin sokunu mɔ
ten kɑɑ̃si wɔllɔ. 19Dɑɑ̃ te, tɑ sɑɑ̃wɑwunɛ sinɑ boko.
Domi ɑ kpɛɑ̃ ɑ dɑm kuɑ mɑ mu wɔllu girɑri. Mɑ

wunɛn bɑndun dɑmmu sɔɔ̃sirɑ hɑnduniɑn goonu
nnɛ sɔɔ. 20 Yen biru, ɑ Gusunɔn gɔrɑdo goo wɑ u
sɑrɑmɑ wɔllun di mɑ u nɛɛ, i dɑɑ̃ te kĩiyɔ i surɑ tu
kɑmko. Adɑmɑ i ten koo kpiriru derio tem sɔɔmi,
kɑ ten gbini tɑ n bɔkuɑ kɑ sisu, kɑ sii gɑndun yɔni
yɑkɑsu mi. Kpɑ tɑ n dirum soore tɑ n yɑkɑsu dimɔ
nge gbeeku yɛɛ sere wɔɔ̃ nɔɔbɑ yiru. 21Nɛn yinni,
dosu gen tubusiɑnu wee. Wɔrukoowɑ u nun win
himbɑ sɔɔ̃si ye u kuɑwunɛn sɔ.̃ 22Bɑ koo nun girɑ
tɔmbun suunu sɔɔn di. Kpɑ ɑ n wɑɑ̃ kɑ gbeeku yɛɛ
sɑnnu. Kpɑ ɑ yɑkɑsu di nge nɑɑ, ɑ n dirum soore
sere wɔɔ̃ nɔɔbɑ yiru sere ɑ kɑ giɑ mɑ Wɔrukoowɑ
u bɑnnu kpuro nɛni. Wi u kĩwɑ u rɑ mɑɑ nu wɛ.̃
23Woodɑ ye bɑ wɛ̃ bɑ nɛɛ, bu dɑɑ̃ ten koo kpiriru
kɑ ten gbini derio mi, yen tubusiɑnɑ bɑ koo nun
wunɛn bɑnduwesiɑ sɑɑ ye ɑwurɑmɑWɔrukoowɑ
ubɑnnu kpuro nɛni. 24Yen sɔ,̃ sinɑ boko, ɑ de ɑnɛn
gere wurɑ. A de ɑ geɑ ko ɑ kɑwunɛn durumwunɑ.
A dɑɑ kɔs̃ɑ kpuro derio kpɑ ɑ sɑɑ̃robu wɔnwɔndu
kuɑ. Sɑɑ yerɑwunɛn ɑlɑfiɑ yɑ koo dɑkɑɑ dɑ.

Dosu gen gɑri yi koorɑ
25 Yenibɑ kpuro yɑ sinɑ boko Nɛbukɑnɛsɑɑ

deemɑ. 26 Ye n kuɑ suru wɔkurɑ yirun biru, sɔɔ̃
teeru yerɑ u sĩimɔ win dii tɛɛrɑ wɔllɔ Bɑbiloniɔ.
27Mɑ u nɛɛ, Bɑbiloni wee, wuu bɔkɔ ge nɑ bɑnɑ kɑ
nɛn tiin dɑm gɑ n kɑ sɑɑ̃ nɛn sinɑ kpɑɑru. Gɑ mɑɑ
nɛn yiiko kɑ nɛn bɛɛrɛ sɔɔ̃simɔ.

28 Sɑnɑmmɛ sinɑ boko u gɑri yi gerumɔ u ǹ kpɑ,
yerɑ nɔɔ gɑgɑ nɔɔrɑ wɔllun di gɑ nɛɛ, sinɑ boko
Nɛbukɑnɛsɑɑ, ɑ swɑɑ dɑkio ɑ nɔ. Bɑ nun bɑndu
yɑrɑ. 29 Bɑ koo nun girɑ tɔmbun suunu sɔɔn di.
Kpɑ ɑ n wɑɑ̃ kɑ gbeeku yɛɛ sɑnnu kpɑ ɑ n yɑkɑsu

dimɔ nge nɑɑ sere wɔɔ̃ nɔɔbɑ yiru sere ɑ kɑ wurɑ
mɑ Wɔrukoowɑ u bɑnnu kpuro nɛni. Wi u kĩwɑ u
rɑmɑɑ nuwɛ.̃

30 Yɑnde gɑri yi, yi Nɛbukɑnɛsɑɑ deemɑ. Bɑ nùn
girɑ tɔmbun suunu sɔɔn di. Mɑ u yɑkɑsu dim wɔri
ngenɑɑudirumsoore. Mɑwinseridɛnyɑngegunɔ
bɑkerun sɑnsu. Mɑ win nii kɔkɔsu su dɛnyɑ nge
gunɔgisu.

Nɛbukɑnɛsɑɑ
umɑɑwure u kuɑ tɔnu

31 Mɑ Nɛbukɑnɛsɑɑ u nɛɛ, ye sɑɑ ye, yɑ doonɑ,
yerɑ nɑ nɔni seeyɑwɔllɔ. Mɑ nɛn bwisikunu wure
nu kuɑ tɔnuginu. Mɑ nɑ Wɔrukoo siɑrɑ kɑ bɛɛrɛ
wi u wɑɑ̃ sere kɑ bɑɑdommɑɔ. Wiyɑ u yiiko kpuro
mɔ. Win sinɑndɑ kun nɔru mɔ. Win bɑndu tɑ ko
n wɑɑ̃wɑ sere kɑ bɑɑdommɑɔ. 32 Bɑɑ hɑnduniɑn
tɔmbu kpuro bɑ̀ n mɛnnɑ, ben dɑm kun sɑɑ̃ gɑɑ̃nu
win nɔni sɔɔ. U rɑ ko nge mɛ u kĩ win gɔrɑdobɑn
suunu sɔɔ kɑ tɔmbun suunu sɔɔ. Goo sɑri wi u koo
kpĩ uwin nɔmudɛbɑ ǹ kunmɛ u nùn sɔ̃u nɛɛ, mbɑ
umɔ̀mɛ.

33 Sɑnɑm mɛ nɛn lɑɑkɑri yɑ wurɑmɑ, yerɑ bɑ
mɑɑ mɑn nɛn bɛɛrɛ kɑ nɛn girimɑ kɑ nɛn bɑndun
yiiko kpuro wesiɑ. Nɛn bwisi kɛɔ̃bu kɑ nɛn sinɑ
ɑsɑkpɔbu kpuro bɑ nɑ nɛn mi bɑ mɑn nɛn bɑndu
wesiɑ. Mɑ ten dɑm mu sosi mu kerɑ yellu. 34 Tɛ,̃
nɛNɛbukɑnɛsɑɑ, nɑwɔllun sinɑboko siɑrɑkɑbɛɛrɛ.
Nɑ nùn wɔlle suɑ. Domi ye u mɔ̀ kpuro yɑ sɑɑ̃wɑ
geɑ. Win swɛɛ kpuro yi sɑɑ̃wɑ dee dee. U koomɑm
kpĩ u be bɑ tii suɑmɔ kɑwɑ.

5
Bɛɛsɑsɑɑ u tɔmbu dim sokɑ

1Nɛbukɑnɛsɑɑnbiru, sinɑbokoBɛɛsɑsɑɑubɑndu
di. Yerɑ sɔɔ̃ teeru u win sinɑ ɑsɑkpɔbu nɔrɔbu
(1.000) dim sokɑ. Mɑ bɑ tɑm nɔrumɔ wi kɑ be
sɑnnu. 2Ye tɑmmɛ, mu Bɛɛsɑsɑɑ nukɑ, yerɑ u gɔrɑ
u nɛɛ, bu win nɔri wurɑgii kɑ sii geesugii yɑrɑmɑ
yi win bɑɑbɑ Nɛbukɑnɛsɑɑ u gurɑmɑ sɑɑ Gusunɔn
sɑɑ̃ yerun di te tɑwɑɑ̃ Yerusɑlɛmuɔ. Kpɑwi kɑwin
sinɑ ɑsɑkpɔbu kɑ win kurɔbu kɑ win sinɑnibu bu
kɑ yi tɑm nɔ. 3 Yerɑ bɑ kɑ nɔri wurɑgii yi nɑ, bɑ kɑ
yi tɑmnɔrumɔwi kɑwin tɔn be kpuro. 4Tɑmnɔru
bi sɔɔ, bɑbenbũnu siɑrɑmɔnìnbwɑɑ̃rokunubɑkuɑ
kɑwurɑ kɑ sii geesu kɑ sii gɑndu kɑ sii wɔk̃usu kɑ
dɑɑ̃ kɑ kpenu.

5 Sɑɑ ye sɔɔrɑ sinɑ boko u nɔmu gɑgu wɑ gɑ
yɑrimɑ mi fitilɑn yɑm bururɑmmu sɔɔ̃sire, mɑ gɑ
yorumɔ sinɑ kpɑɑrun gɑnɑ wɔllɔ mi bɑ soo kpikɑ
tɛɛni. 6 Yerɑ u nɑndɑ, win wuswɑɑ burisinɑ. Win
tororɑ kɑrɑ, u diirimɔ serewin dũuwinu soonɑmɔ.
7 Yerɑ u nɔɔgiru suɑ kɑ dɑm u nɛɛ, bu nùn sɔrobu
kɑ Bɑbilonin bwisigibu kɑ bũu sinɑmbu sokuɑmɑ.
Ye bɑ nɑ, yerɑ u nɛɛ, wi u kpĩɑ u yorɑ yeni gɑrɑ
u ye tubusiɑ u koo yɛr̃o wurɑn sɑbɑ dokeɑ kpɑ u
nùn gurumusuru sebusiɑ u nùn win bɑndun dɑm
sukumwɛ̃u n kɑ sɑɑ̃ tɔnu itɑse win bɑndu sɔɔ.

8Sinɑbokonbwisigii bekpurobɑduɑmiyorɑye,
yɑ wɑɑ̃. Adɑmɑ bɑ kpɑnɑ bu ye gɑri bu sere mɑm
nɛɛ, bɑ koo ye tubusiɑ. 9Mɑ yɑ sinɑ boko nɑndɑ too
serewinwuswɑɑburisinɑ. Mɑwinsinɑ ɑsɑkpɔbun
tii bɑ biti soorɑ.

Dɑniɛli u yorɑ ye gɑrɑ
u tubusiɑ

10Sinɑbokonmɛrousunɔkɑwinsinɑ ɑsɑkpɔbun
gɑri yi nuɑ. Yerɑ u duɑmi bɑmɛnnɛ bɑ tɔɔ̃ bɑkɑru

dimɔ. U nɛɛ, sinɑ boko, wunɛn hunde yu dɑkɑɑ
dɑ! A ku nɑndɑ sere wunɛnwuswɑɑ yɑ n burisinɛ.
11Domi goouwɑɑ̃wunɛn temmɛ sɔɔ, wi u bũu gee-
bun* hunde mɔ. U bwisi kɑ lɑɑkɑri mɔ nge bũnu.
Yen sɔñɑ wunɛn bɑɑbɑ Nɛbukɑnɛsɑɑn wɑɑti sɔɔ, u
nùn kuɑ sɔrobu kɑ dobo dobogibu kɑ Bɑbilonin
bwisigibun wirugii. 12 Durɔ win yĩsirɑ Dɑniɛli.
Wiyɑ sinɑ boko Nɛbukɑnɛsɑɑ u yĩsiru kɑ̃ Bɛlitɑsɑɑ.
Bɑ wɑ mɑ u bwisi kɑ yɛɛ̃ bɑkɑru mɔ, mɑ u sukɑ kɑ
dosusu kɑ gɑɑ̃ ni nu sɛñ tubusiɑnun kɛr̃u mɔ. N ̀ n
mɛn nɑ, ɑ nùn sokusio, u koo nun yorɑ ye tubusiɑ.

13 Yerɑ bɑ kɑ Dɑniɛli dɑ sinɑ bokon wuswɑɑɔ.
Mɑ sinɑ boko u nùn bikiɑ u nɛɛ, wunɑ Dɑniɛli wi?
A sɑɑ̃wɑ Yuu ben turo be nɛn bɑɑbɑ sinɑ boko u
mwɛɛrimɑ Yudɑn tem di? 14 Bɑ mɑn wunɛn gɑri
sɔɔ̃wɑmɑ bũu geebɑ kɑ nun wɑɑ̃. Yen biru, ɑ bwisi
kɑ lɑɑkɑri geɑ mɔ ɑ kɑ tɔnu gɑɑ̃ sɛs̃ɔginu tubusiɑ.
15Wee bɑ kɑ mɑn bwisigibu kɑ sɔrobu nɑɑwɑ bu
kɑmɑn yorɑ yeni gɑriɑ kpɑ bumɑn yen tubusiɑnu
sɔ.̃ Adɑmɑ bɑ kpɑnɑ. 16 Nɑ mɑɑ nuɑ mɑ ɑ rɑ
tɔmbugɑɑ̃nu tubusie ni nububitɑnimɔ̀ kpɑ ɑdosu
tubusiɑ. Tɛ,̃ ɑ̀ n kpĩɑ ɑ yorɑ yeni gɑrɑmɑ ɑmɑn yen
tubusiɑnu sɔɔ̃wɑ, kon nun gurumusuru sebusiɑ
kpɑ n nun wurɑn sɑbɑ dokeɑ n nun nɛn bɑndun
dɑm sukumwɛ.̃ Kpɑ ɑ ko tɔnu itɑse nɛn bɑndu sɔɔ.

17 Yerɑ Dɑniɛli u nùn wisɑ u nɛɛ, yinni, ɑ wunɛn
kɛɛ̃ ni tii yiiyo, ǹ kunmɛ ɑ goo wɛ.̃ Adɑmɑ kon nun
yorɑ ye gɑriɑ kpɑ n nun yen gɑri tubusiɑ. 18 Ǹ n
mɛnnɑ, yinni, ɑ swɑɑdɑkio ɑnɔ. Wɔrukoouwunɛn
tundoNɛbukɑnɛsɑɑbɑnduwɛ̃kɑbɛɛrɛkɑ girimɑkɑ
yiiko. 19Dɑmmɛ u nùnwɛñ sɔ,̃ bwesenu kpuro nu

* 5:11 bũu geebu - I wiru 4:5n tubusiɑnumɛɛrio.

nùn nɑsie sere nu rɑ n diirimɔ win wuswɑɑɔ. Ye
u kĩ, yerɑ u rɑ kɑ tɔnu ko. U koo kpĩ u nùn go, ǹ
kun mɛ u nùn deri, ǹ kun mɛ u nùn wɔlle suɑ, ǹ
kunmɛ u nùn tɑɑre. 20Adɑmɑ sɑɑ ye sɔɔ, u tii suɑ u
gɔr̃u bɔbiɑ, yerɑ Gusunɔ u nùn yɑrɑ bɑndun di mɑ
uginɑnùn yiiko yemwɑɑri. 21Unùnwunɑ tɔmbun
suunusɔɔndi. Mɑwinbwisikunugɔsiɑngegbeeku
yɑɑginu. U dɑ u wɑɑ̃ kɑ kɛtɛ gbeekinu sɑnnu mɑ u
yɑkɑsu dimɔnge nɑɑu dirum soore sere u kɑwurɑ
mɑ Wɔrukoowɑ u bɑnnu kpuro nɛni. Wi u kĩwɑ u
rɑmɑɑnuwɛ.̃ 22Wee,wunɛmɑɑBɛɛsɑsɑɑ, wunɛwi
ɑ sɑɑ̃winbii, bɑɑmɛ ɑ ye kpuro yɛ,̃ ɑ yinɑ ɑ tii kɑwɑ.
23Mɑ ɑ tii sue Yinni Wɔrukoon wuswɑɑɔ. A derɑ
bɑ kɑwin sɑɑ̃ yerun nɔri nɑ i kɑ tɑm nɔrɑwunɛ kɑ
wunɛn sinɑ ɑsɑkpɔbu kɑwunɛn kurɔbu kɑwunɛn
sinɑnibu. Mɑ ɑ seewɑ ɑ wunɛn bũnu siɑrɑmɔ nìn
bwɑɑ̃rokunu bɑ kuɑ kɑ sii geesu kɑ wurɑ kɑ sii
gɑndu kɑ sii wɔk̃usu kɑ dɑɑ̃ kɑ kpenu, bɑɑ mɛ nu
ǹ gɑri nɔɔmɔ, nu ǹ yɑm wɑɑmɔ, nu ǹ mɑɑ gɑɑ̃nu
yɛ.̃ AdɑmɑGusunɔwi uwunɛnwɑɑ̃ru nɛni, ɑ ǹ nùn
bɛɛrɛwɛ.̃ 24 Yen sɔñɑ u nɔmu ge gɔrimɑ ge gɑ yorɑ
ye kuɑ. 25Ye bɑ yoruɑmi wee, bɑ gɑrɑ, bɑ gɑrɑ, bɑ
yĩirɑ, bɑ bɔnu kuɑ. 26 Yen tubusiɑnu wee. Bɑ gɑrɑ,
yɑ gerumɔwɑGusunɔuwunɛnbɑndun sɑnɑmgɑrɑ
mɑ u tu nɔru koosiɑ. 27 Bɑ yĩirɑ, yɑ gerumɔwɑ bɑ
wunɛn bunumyĩirɑ bɑ deemɑ ɑ ǹ bunu. 28Bɑ bɔnu
kuɑ, yɑmɑɑ gerumɔwɑ bɑwunɛn bɑndu bɔnu kuɑ.
Mɑ bɑ tu Mɛdibɑ kɑ Pɛɛsibɑwɛ.̃

29 Yɑnde mi kɔ, Bɛɛsɑsɑɑ u nɛɛ, bu Dɑniɛli guru-
musuru sebusio kpɑbunùnwurɑn sɑbɑdokeɑ kpɑ
bu kpɑrɑmɑ u kuɑ tɔnu itɑse win bɑndu sɔɔ.

30 Dɔmɑ ten wɔk̃urɑ bɑ Bɛɛsɑsɑɑ Bɑbilonin sinɑ
boko wi go.

6
1Mɑ Dɑrusi wi u sɑɑ̃Mɛdin bweseru u bɑndu di.

Sɑɑ ye, u mɔwɑwɔɔ̃wɑtɑ kɑ yiru.
Dɑniɛlin yibɛrɛbɑ
bɑ nùn yinɑ bɛriɑ

2Dɑrusi u tɔmbu wunɑɑ teeru gɔsɑ bɑ n sɑɑ̃win
temberi berikɑnwirugibu. 3Mɑu tɔmbu itɑ gɔsɑu
bu kuɑ wirugii ben tɔnwerobu. Ben miyɑ wirugii
be, bɑ ko n dɑ nɛ bu ben sɔmɑ tusiɑ. Kpɑ sunɔ u ku
rɑɑ kɑ ɑsɑrɑwɑ. Dɑniɛli u sɑɑ̃wɑ tɔnwero ben turo.
4 U beri berikɑn wirugii be, kɑ ben tɔnwerobu
bwisi kere. Yen sɔñɑ sinɑ boko u bwisikɑ u nùn
ko tem mɛ kpuron wirugii. 5 Sɑɑ ye sɔɔrɑ Dɑniɛlin
tɔnwerosii be, kɑ beri berikɑn wirugii be, bɑ nɔɔ
tiɑ kuɑ bu kɑ nùn torɑru gɑru mɑni sinɑ bokon
bɑndun swɑɑ sɔɔ. Adɑmɑ bɑ n ̀ torɑru gɑru wɑ wi
sɔɔ. Domi u sɑɑ̃wɑ nɑɑnɛgii, u ǹ kɔs̃ɑ gɑɑ koore. U
ǹ mɑɑ sɔmburu gɑru ɑtɑfiiru koore. 6 Yerɑ tɔn be,
bɑ nɛɛ, sɑ ǹ gɑɑ̃nu gɑnu wɑsi su Dɑniɛli mɑni mɑ n
kunmɔ ye yɑ sɑɑ̃win Gusunɔ sɑɑ̃run gɑri bɑɑsi.

7 Mɑ bɑ nɔɔ tiɑ kuɑ bɑ dɑ sinɑ bokon mi bɑ
nɛɛ, yinni, wunɛn hunde yu dɑkɑɑ dɑ! 8 Bɛsɛ beri
berikɑnwirugibu kɑ tɔnwerobu kɑ siri kowobu kɑ
wunɛn wesiɑnɔsibu, bɛsɛ kpurowɑ sɑ nɔɔ tiɑ kuɑ
ɑ kɑ woodɑ yɑrɑ ye yɑ gerumɔ bɑɑwure u nun sɑ̃
sere sɔɔ̃ tɛnɑ. Wi u ye yinɑmɑ u bũu goo ǹ kun mɛ
tɔnu goo sɑw̃ɑ sere n kɑ ko sɔɔ̃ tɛnɑ ye, bɑ koo yɛr̃o
kpɛɛ̃wɑwɔrumì sɔɔ gbee sinɑnsuwɑɑ̃. 9Tɛ̃yinni, ɑ
woodɑ ye sireo ɑ nɔmɑ doke kpɑ yu ko ngeMɛdibɑ
kɑ Pɛɛsibɑnwoodɑ ye bɑ ku rɑ kɔsi.

10 Mɑ sinɑ boko u woodɑ ye nɔmɑ doke bɑ ye
yɑrɑ.

BɑDɑniɛli kpɛɛ̃
gbee sinɑnsunwɔruɔ

11 Sɑɑ ye Dɑniɛli u nuɑ mɑ bɑ woodɑ ye nɔmɑ
doke, yerɑ u dɑ win gidɑmbisɑn wɔllɔ u duɑ yen
dii sɔɔwɔ gèn fɛnɛnti yɑwukiɑre Yerusɑlɛmunberɑ
giɑ. Miyɑ u yiirɑ u kɑnɑru kuɑ u Gusunɔ siɑrɑ nge
mɛu rɑ ko tɔr̃u bɑɑtere nɔn itɑ. 12Yerɑ sɔɔ̃ teeru tɔn
be, bɑnùn duwi bɑ deemɑweeuGusunɔ kɑnɑmɔu
somiru bikiɑmɔ. 13 Yen biru, tɔn be, bɑ yɑrɑ bɑ dɑ
sinɑ bokon mi bɑ nùnwoodɑ ye yɑɑyɑsiɑ bɑ nɛɛ, n
ǹ wunɑ ɑwoodɑ yɑrɑ ye yɑ gerumɔ bu nun sɑ?̃ N ǹ
wunɑ ɑ nɛɛ, mɑ goo ù n bũu goo ǹ kunmɛ tɔnu goo
sɑw̃ɑ sɔɔ̃ tɛnɑn bɑɑ sɔɔ, bɑ koo yɛr̃o kpɛɛ̃wɑwɔru ge
sɔɔ, mi gbee sinɑnsu wɑɑ̃?
Mɑ sinɑ boko u wurɑ u nɛɛ, woodɑ ye, yɑwɑɑ̃wɑ

dim dim ngemɛMɛdibɑ kɑ Pɛɛsibɑnwoodɑ yɑ sɑɑ̃.
N ǹ koorɔ bu ye kɔsi.

14Mɑ bɑ nɛɛ, too, wee, Dɑniɛli wi u sɑɑ̃ Isirelibɑn
turo be bɑ mwɛɛrimɑ Yudɑn di, u n ̀ nun gɑrisi
gɑɑ̃nu, u ǹ mɑɑ wunɛn woodɑ ye ɑ nɔmu doke mi
mɛmnɔɔwɛ. U rɑwin Gusunɔ kɑnɛwɑ tɔr̃u bɑɑtere
nɔn itɑ.

15 Ye sinɑ boko u gɑri yi nuɑ, yerɑ win nukurɑ
sɑnkirɑ gem gem. Mɑ u gɔr̃u doke u Dɑniɛli yɑrɑ
woodɑ ye sɔɔn di. Mɑ u kookɑri kuɑ sere sɔɔ̃ u kɑ
duɑ. 16 Adɑmɑ tɔn be, bɑ kpɑm mɛnnɑ bɑ dɑ sinɑ
bokon mi bɑ nɛɛ, ɑ yɑɑyo mɑ Mɛdibɑ kɑ Pɛɛsibɑn
woodɑ yɑ ku rɑ kɔsi sinɑ boko ù n ye nɔmɑ doke.

17 Yerɑ sinɑ boko u woodɑ wɛ̃ u nɛɛ, bu Dɑniɛli
yɑrɑmɑ bu kpɛɛ̃ wɔru ge sɔɔ, mi gbee sinɑnsu wɑɑ̃
mi. Sɑɑ yerɑ u nùn sɔɔ̃wɑ u nɛɛ, Gusunɔ wunɛn
Yinni wi ɑ sɑɑ̃mɔ bɑɑdommɑ mi, u nun fɑɑbɑ
koowo.

18Mɑ bɑ kpee bɑkɑru tɑmɑ bɑ kɑ wɔru gen nɔɔ
kɔruɑ. Yerɑ sinɑ boko u win tɑɑbu kɑ win sinɑ
ɑsɑkpɔbun yĩreru doke kpee tenwɔllɔ, goo u ku rɑɑ
kɑ Dɑniɛli fɑɑbɑ ko. 19 Yen biru, u wurɑ win sinɑ
kpɑɑrɔ. Wɔk̃u te, u n ̀ di, u ǹ nɔrɑ, u ǹ mɑɑ kpunɛ
sinɑni goon bɔkuɔ. Mɛyɑ u ǹ mɑɑ dweeye dɔmɑ te.

Dɑniɛli u yɑrɑ bɑɑni
20 Yerɑ sinɑ boko Dɑrusi u seewɑ buru buru

yellu u dɑ wɔru gen mi fuuku fuuku. 21 Ye u
yɑmmi turuku kuɑ, yerɑ u Dɑniɛli sokum wɔri kɑ
nuku sɑnkirɑnu umɔ̀, Dɑniɛli Gusunɔn sɔmkowo,
Gusunɔ wi ɑ rɑ n sɑɑ̃mɔ wɛr̃ɑbu sɑri mi, u kpĩɑ u
nunwɔrɑ gbee sinɑn sin nɔɔn di?

22SɑɑyerɑDɑniɛli unùnwisɑunɛɛ, yinni,wunɛn
hunde yu dɑkɑɑ dɑ! 23 Gusunɔ nɛn Yinni u win
gɔrɑdo gɔrimɑ u gbee sinɑn sin nɔsu bɔkuɑ. Su ǹ
mɑnmɛɛrɑ gɑɑ kue domi uwɑmɑ nɑ n ̀ torɑru gɑru
kue win wuswɑɑɔ kɑmɑɑwunɛnwuswɑɑɔ.

24 Yerɑ sinɑ bokon nukurɑ dorɑ mɑ u woodɑ wɛ̃
u nɛɛ, bu Dɑniɛli yɑrɑmɑ sɑɑ wɔru gen min di. Ye
bɑDɑniɛli yɑrɑmɑ, bɑ ǹ mɛɛrɑ gɑɑwɑwinwɑsi sɔɔ.
Domi u Gusunɔ win Yinni nɑɑnɛ sɑɑ̃. 25 Mɑ sinɑ
boko u woodɑ wɛ̃ u nɛɛ, bu tɔn be bɑ rɑɑ Dɑniɛli
tɑɑrɛwɛ̃mimwɑɑmɑbukpɛɛ̃wɔruge sɔɔ, bekɑben
bibu kɑ ben kurɔbu kpuro. Tɔn be, bu sere mɑm
turi wɔru gen temɔ, gbee sinɑn si, su bu sɛs̃ukɑwɑ
su kukunu kɔsukɑ.

26 Yen biru, sinɑ boko u bwesenu kpuro tirenu
yoruɑ u nɛɛ, ɑlɑfiɑ yɑ n sosimɔ bɛɛ sɔɔ yɑ n dɔɔ.

27Woodɑ ye nɑ wɛɛ̃mɔ wee. Be bɑ wɑɑ̃ nɛn tem
sɔɔ kpuro gesi, bu de bu Gusunɔ Dɑniɛlin Yinni
nɑsiɑ kpɑ bu nùn bɛɛrɛwɛ.̃
Domi u sɑɑ̃wɑwɑso.
U ko nwɑɑ̃wɑ sere kɑ bɑɑdommɑɔ.

Win bɑndu tɑ ǹ kpeemɔ.
Ten dɑmmu ko nwɑɑ̃wɑ sere kɑ bɑɑdommɑɔ.
28Wiyɑ u rɑ tɔnuwɔre u fɑɑbɑ ko.
U rɑmɑɑmɑɑkibɑ kɑ yĩrenu ko wɔllɔ kɑ temɔ.
Wiyɑ u Dɑniɛli wɔrɑ gbee sinɑnsun nɔsun di.

29Dɑrusin bɑndunwɑɑti ye sɔɔ, Dɑniɛli u kuɑ tɔn
boko sere n kɑ girɑri Sirusi Pɛɛsin bɑndu sɔɔ.

7
Dɑniɛli u gbeeku yɛɛ nnɛwɑ
dosu sɔɔ

1BɛɛsɑsɑɑBɑbilonin sinɑbokonbɑndunwɔɔ̃ gbi-
ikuu sɔɔrɑ Dɑniɛli u dosɑ. U kɑs̃iru wɑ sɑɑ ye u
kpĩ win kpin yerɔ. Yen biru, u yoruɑ ye n weenɛ
tɔmbu bu giɑ dosu ge sɔɔ. 2 U geruɑ u nɛɛ, ye nɑ
wɑ kɑs̃i te sɔɔwɔk̃uru wee. Nɑwoo gɑgu wɑ gɑ nɑ
wɔllun beri berikɑnnɛndi gɑnimwɔk̃u bɔkɔnnim
so. 3Yerɑ gbeeku yɛɛ bɛkɛ nnɛ yi yɑrimɑ nimwɔk̃u
genmin di, yen gɑɑ kun kɑ gɑɑweenɛ. 4Ye nɑ gbiɑ
nɑwɑ yɑ kɑ gbee sunɔweenɛmɑ yɑ gunɔ bɑkerun
kɑsɑ mɔ. Ye nɑ mɑɑ mɛɛrɑ, yerɑ nɑ wɑ bɑ kɑsɑ ye
wunɑ. Mɑ bɑ yen tii seeyɑ bɑ yɔr̃ɑsiɑ nge tɔnu. Mɑ
bɑ ye tɔnun bwisikunu dokeɑ. 5 Yen yiruse yɑ kɑ
yɑɑ gɔbɑweenɛmɑ yɑ kɑ yɛs̃i tiɑ yɔ.̃ Yɛs̃ɑn kukunu
itɑwɑ yɑ nɔɔ bɛri. Mɑ bɑ ye sɔɔ̃wɑ bɑ nɛɛ, yu seewo
yu yɑɑmwɛ. 6 Yen biru, nɑ itɑse wɑ yɑ kɑmusuku
gbeeku weenɛ mɑ yɑ kɑsɑ nnɛ mɔ yen biru wɔllɔ.
Mɑ yɑ winu nnɛ mɔ. Bɑ ye yiiko wɛ̃ yu kɑ bɑndu
di. 7Yenibɑn biru, yerɑ nɑ yɑɑ nnɛsewɑ nɛn kɑs̃i te
sɔɔ. Yɑɑ ye, yɑ nɑnummɔ. Yɑmɑɑ dɑmmɔ too. Mɑ
yɑ don sisugii bɑkɑnumɔ. Yɑ̀ n yɑɑmwɑ, yɑ rɑ yɑɑ
yen kukunu kɔsukuwɑ kpɑ yu di. Ye yɑ tiɑrɑ kpɑ

yu tɑɑku tɑɑku. Yɑɑ ye, yɑ ǹ kɑ yɛɛ gbiikii yi weenɛ.
Kɔbi wɔkurɑ yɑ mɔ. 8 Ye nɑ kɔbi yi mɛɛrɑ sɑɑ̃ sɑɑ̃,
yerɑ nɑ kɔbu piibu gɑgu wɑ gɑ yɑrimɑ yen wirun
di gɑwɑɑ̃ yiɔnɔn suunu sɔɔ. Kɔbu piibu ge, gɑ kɔbi
wɔku ten itɑwukɑ. Gɑnɔnimɔnge tɔnu, gɑmɑɑnɔɔ
mɔ gɑ gɑri mɔ̀ kɑ tii suɑbu.

Gusunɔn siribu
9Ye nɑmɛɛrɑ tii, yerɑ nɑwɑ bɑ sinɑ kitɑru yiimɔ.

Mɑ nɑ goo wɑ nge durɔ tɔkɔ u nɑ u sinɑ win sinɑ
kitɑru sɔɔ. Yɑɑ̃ kpikinu fɑrɑ fɑrɑwɑ u doke. Mɑ
win seri yi buriri fem fem. Win sinɑ kitɑ te, tɑ
bɑllimɔwɑ nge dɔɔ̃ yɑri bɑkɑru. Mɛyɑ mɑɑ ten
nɑɑsun tii. 10 Mɑ dɔɔ̃ yɑri bɑkɑru tɑ yɑrimɔ win
sinɑ kitɑ ten min di tɑ kokumɔ nge nim. Gusunɔn
gɔrɑdobɑ nɔrɔm nɔrɔm bɑ nɑ bɑ nùn sɑɑ̃mɔ. Mɑ
ben gɑbu bɑ yɔ̃ win wuswɑɑɔ. Siri kowobu bɑ nɑ
bɑ sinɑ. Mɑ bɑ tirenu wukiɑ.

11 Ye nɑ kɔbu piibu ge mɛɛrɑ gɑ tii suɑ gɑri
gerumɔ, yerɑ bɑ nɑ bɑ yɑɑ ye go, bɑ ye suɑ bɑ kpɛɛ̃
dɔɔ̃ boko sɔɔ. 12 Gbeeku yɛɛ yi yi tie, bɑ yin dɑm
wɔrɑ. Adɑmɑ bɑ derɑ yi wɑɑ̃ sere sɑɑ gɑɑ.

13Wɔk̃u te, kɑs̃i te sɔɔ, ye nɑmɑɑwɑwee. Nɑ goo
wɑ u sɑrɑmɑ wɔllun di guru wii wuroru sɔɔ. Mɑ
u dɑ durɔ tɔkɔ win mi giɑ. Mɑ bɑ nùn susisiɑ win
wuswɑɑɔ. 14Bɑnùn bɑndu kɑ bɛɛrɛ kɑ yiikowɛ.̃ Mɑ
bɑ nùn gɑɑ̃nu kpuro nɔmu sɔndiɑ. Bwesenu kpuro
nu nùn sɑw̃ɑ. Win bɑndɑ kun nɔru mɔ. Tɑ ko n
wɑɑ̃wɑ sere kɑ bɑɑdommɑɔ.

Kɑ̃sinun tubusiɑnu
15Nɛ Dɑniɛli nɛn bwɛr̃ɑ kun kpunɛ domi kɑs̃i ni

nɑ wɑ mi, nu mɑn nɑndɑ. 16 Yerɑ nɑ gɔrɑdo ben
turo susi be bɑ wɑɑ̃ mi. Mɑ nɑ nùn bikiɑ nɑ nɛɛ,
mbɑ gɑri yi kpuron tubusiɑnu. U mɑn sɔɔ̃wɑ u

nɛɛ, 17 gbeeku yɛɛ bɛkɛ nnɛ ye, yɑ sɑɑ̃wɑ sinɑmbu
nnɛ be bɑ koo bɑndu di di duniɑ sɔɔ. 18 Yen biru,
Wɔrukoo u koo dewin tɔn dɛɛrobu bu bɑndumwɑ
bɑ n dii sere kɑ bɑɑdommɑɔ. 19 Kɑ mɛ, nɑ kɑsu n
gbeeku yɑɑ nnɛse ye yɑ ǹ kɑ itɑ yeɔnɔ weenɛ min
tubusiɑnu giɑ dee dee. Domi yɑɑ ye, yɑ nɑnum
mɔ too. Yen donnu nu sɑɑ̃wɑ sisu mɑ yen nikisu
su sɑɑ̃ sii gɑndu. Yɑ̀ n yɑɑ mwɑ yɑ rɑ yen kukunu
kɔsukuwɑ kpɑ yu di. Yen ye yɑ tiɑrɑ kpɑ yu tɑɑku
tɑɑku. 20Nɑ mɑɑ kɑsu n kɔbi wɔku ten tubusiɑnu
giɑ te yɑ mɔ yen wirɔ kɑ sere mɑɑ kɔbu piibu ge
gɑ yɑrimɑ yen wirun di gɑ wɑɑ̃ yiɔnɔn suunu sɔɔ.
Kɔbiwɔku ten itɑ yɑwɔrukɑ yenwuswɑɑɔ. Gɑnɔni
mɔ, gɑ nɔɔ mɔ, mɑ gɑ gɑri mɔ̀ kɑ tii suɑbu, gɑ mɑɑ
nɑnum mɔ gɑ yiɔnɔ kere. 21Mɑ nɑ kɔbu piibu ge
wɑ gɑ kɑ Wɔrukoon tɔn dɛɛrobu tɑbu mɔ̀ gɑ bu
kɑmiɑmɔ. 22Adɑmɑ durɔ tɔkɔ wi, u nɑ u Gusunɔn
tɔn be gemwɛ.̃ Sɑnɑmmɛ sɑɑ yɑ turɑmɑ bɑ bɑndu
di.

23Mɑ durɔwi, umɑn tubusiɑ u nɛɛ, yɑɑ nnɛse ye,
yɑ sɑɑ̃wɑbɑndunnɛse tebɑkoo swĩihɑnduniɑyeni
sɔɔ. Bɑn te, tɑ ǹ kɑ gɑru weenɛ. Tɑ koo hɑnduniɑ
kpuro go tu tɑɑku tu muniɑ muku muku. 24 Kɔbi
wɔku te, tɑ sɑɑ̃wɑ sinɑmbu wɔkuru be bɑ koo bɑn
te di. Yen biru, sunɔ goowi u ǹ kɑ ben gooweenɛ u
koo sinɑmbuwɔku ten itɑ bɑndu yɑrɑ kpɑ u bɑndu
di. 25 Sunɔwi, u kooWɔrukoo gɑri kɑm gerusi kpɑ
uwin tɔn dɛɛrobu nɔni sɔ.̃ U ko nmɑɑ kĩ u sɑɑbɑ kɑ
woodɑbɑkɔsi. Bɑkoonùn tɔndɛɛrobunɔmusɔndiɑ
sere sɑɑ itɑ kɑ bɔnu. 26 Yen biru, Yinni Gusunɔ
u koo sunɔ wi siri, kpɑ u nùn bɑndu yɑrɑ mɑm
mɑm sere kɑ bɑɑdommɑɔ. 27 Yen biru, bɑ koo bɑn
ni nu wɑɑ̃ hɑnduniɑ sɔɔ kpuron dɑm kɑ nin yiiko
Wɔrukoon tɔn dɛɛrobu nɔmu bɛriɑ. Win bɑndu tɑ

ko n wɑɑ̃wɑ sere kɑ bɑɑdommɑɔ. Wiyɑ sinɑmbu
kpuro bɑ koo sɑ̃ kpɑ bu nùnmɛmnɔɔwɑ.

28Ye nɛ Dɑniɛli nɑwɑ yerɑmi. Ye nɑ ye bwisikɑ,
nɑ nɑndɑ mɑ nɛn wuswɑɑ burisinɑ. Adɑmɑ nɑ ye
kpuro beruɑ nɛn gɔr̃uɔ.

8
Dɑniɛli u yɑ̃ɑ kinɛru
kɑ boowɑ kɑ̃siru sɔɔ

1 Bɛɛsɑsɑɑn bɑndun wɔɔ̃ itɑse sɔɔ, nɛ Dɑniɛli nɑ
kɑs̃iru wɑ te nɑ rɑɑ wɑ bɑɑsi. 2 Sɑnɑm mɛ nɑ kɑs̃i
te mɛɛrɑ n mɑn sɑɑ̃re nɑ wɑɑ̃ wuu bɔkɔ ge bɑ mɔ̀
Susiɔ Elɑmun temɔ. Mɑ n sɑɑ̃re nɑ wɑɑ̃ dɑɑ te bɑ
mɔ̀ Ulɑin bɔkuɔ. 3 Ye nɑ nɔni seeyɑ nɑ mɛɛrɑ, yerɑ
nɑ yɑɑ̃ kinɛru wɑ tɑ kɔbu bɑkɑnu yiru mɔ tɑ yɔ̃ dɑɑ
ten dee deeru. Kɔbu teeru tɑ teeru dɛɛ̃bu kere. Te
tɑ dɛɛ̃bu bomi, terɑ tɑ kpiɑ dɑk̃uru. 4Yerɑ yɑɑ̃ kinɛ
te, tɑ ten kɔbi soomɔ sɔɔ̃ duu yeru giɑ kɑ sɔɔ̃ yɛs̃ɑn
nɔm geu giɑ kɑ sɔɔ̃ yɛs̃ɑn nɔm dwɑru giɑ. Yɑɑ gɑɑ
sɑri ye yɑ koo kɑ tu gɑbirinɑ. Goomɑɑ sɑriwi u koo
ten yibɛrɛwɔrɑ ten nɔmɑn di. Tɑmɔ̀wɑ ye tɑ kĩ. Mɑ
tɑ kpɛɑ̃mɔ tɑ dɑmmɔ̀.

5 Sɑnɑmmɛ nɑ lɑɑkɑri mɔ̀, yerɑ nɑ mɛɛrɑ mɑ nɑ
boo wɑ gɑ yɑrimɑ sɑɑ sɔɔ̃ duu yeru giɑn di kɑ duki
bɑkɑ gɑ tem bɔsu mɑ n sɑɑ̃re gɑ ǹ tem dɛke. Boo
ge, gɑ kɔbɑ nɑnumgiɑ mɔ gen nɔnin bɑɑ sɔɔ. 6Mɑ
gɑ turɑ sere yɑɑ̃ kinɛ ten mi, te nɑ rɑɑ wɑ kɑ kɔbi
yiru mi, tɑ yɔ̃ dɑɑ ten dee deeru. Mɑ gɑ yɑɑ̃ kinɛ te
gure kɑ gen dɑmkpuro. 7Nɑ guwɑ gɑ yɑɑ̃ te susi kɑ
mɔru gɑ tu so gɑ kɔbi bɔɔkɑ. Yɑɑ̃ te, tɑ kpɑnɑ tu kɑ
tii yinɑ. Mɑ gɑ tu surɑ temɔ gɑyɑsisimɔ. Goo sɑriwi
u tuwɔrɑ gen nɔmɑn di. 8Mɑ boo ge, gɑ kpɛɑ̃. Ye gɑ
kpɛɑ̃ gɑ kpɑ, yerɑ kɔbɑ bɑkɑ ye, yɑ bɔɔrɑ. Kɔbɑ yen

ɑyerɔwɑ kɔbi nnɛ nɑnumgii yi kpiɑ. Mɑ yi mɛɛrɑ
hɑnduniɑn goonu nnɛ kpuro sɔɔ, yen bɑɑyere goo
teeru giɑ.

9 Sɑɑ kɔbi yin tiɑn di, kɔbu piibu gɑgɑ yɑrɑ gɑ
kpɛɑ̃ sɔɔ̃ yɛs̃ɑn nɔm dwɑru giɑ kɑ sɔɔ̃ yɑri yeru giɑ
kɑ sere tem mɛ mu geɑ bo giɑ. 10Mɑ gɑ seewɑ gɑ
wɔllun tɑbu kowobu girɑri mɑ gɑ ben sukum kɑ
kperi sururɑ temɔ gɑ tɑɑkɑ. 11 Mɑ gɑ mɑɑ seewɑ
gɑ tɑbu kowo ben guro guro seesi. Mɑ gɑ bururu
bɑɑteren yɑk̃u te bɑ rɑ nùn kue yɔr̃ɑsiɑ. Mɑ gɑ
win sɑɑ̃ yeru kɔsukɑ. 12Gɑwɔllun tɑbu kowobu kɑ
bɑɑdommɑn yɑk̃unu nɔmɑ doke gɑ kɑmiɑ torɑnun
sɔ.̃ Mɑ gɑ gem kɑsɑ kuɑ temɔ. Ye gɑ bwisikɑ gu ko
kpuro, yɑ gu koorɑwɑ.

13Mɑ nɑ tɔn dɛɛro goon gɑri nuɑ. Yen biruwɑ tɔn
dɛɛro goo u gbiikoo wi bikiɑ u nɛɛ, sere sɑɑ yerɑ̀ bɑ
ko n bɑɑdommɑn yɑk̃u ten kobu yɔr̃ɑsie. Sere sɑɑ
yerɑ̀ kɑm kobu ko n wɑɑ̃ gem sɑrirun sɔ.̃ Sere sɑɑ
yerɑ̀ sɑɑ̃ yee te, tɑ ko n disi duure mɛsum. Sere sɑɑ
yerɑ̀ bɑ ko n wɔllun tɑbu kowo be tɑɑkumɔ. 14Mɑ
gbiikoo wi, u wisɑ u nɛɛ, sere tɔñu nɔrɔbun subɑ
yirukɑgoobɑwunɔbun (2.300)bɑɑyɑ̀ndoonɑ. Yen
biruwɑ yɑk̃u yee te, tɑ koo wurɑmɑ tɑ n dɛɛre nge
yellu.

Kɑ̃si ten tubusiɑnu
15 Sɑnɑmmɛ nɛ Dɑniɛli nɑ kɑs̃i te wɑɑmɔ, mɑ nɑ

kɑsu tu mɑn yeeri, yerɑ nɑ gɑɑ̃nu wɑ nu kɑ tɔnu
weenɛ nu yɔ̃ nɛn wuswɑɑɔ. 16Mɑ nɑmɑɑ goon nɔɔ
nuɑ dɑɑ te bɑ mɔ̀ Ulɑin suunun di. U nɔɔgiru suɑ
u nɛɛ, Gɑbiriɛ, ɑ durɔ wini kɑs̃i te tubusio. 17Mɑ u
mɑn susimɑ. Ye umɑn turuku koomɑ, yerɑ bɛrum
mɑn mwɑ. Mɑ nɑ wɔrumɑ temɔ. U mɑn sɔɔ̃wɑ u
nɛɛ, tɔnun bii, ɑ de yi nun yeeri. Kɑs̃i te, tɑwɑɑ̃wɑ

sɑnɑm dɑɑ̃kim sɔ.̃ 18 Sɑnɑmmɛ u kɑ mɑn gɑri mɔ̀,
yerɑ biti bɑkɑ mɑn mwɑ. Mɑ nɑ siriru tem girɑri.
Umɑn bɑbɑ u seeyɑ u yɔr̃ɑsiɑmi nɑ rɑɑwɑɑ̃. 19Yen
biru, u mɑɑ mɑn sɔɔ̃wɑ u nɛɛ, wee kon nun sɔ̃ ye
yɑ koo nɑ Yinni Gusunɔn mɔrun tɔr̃u sɔɔ sɑnɑm
dɑɑ̃kim sɔɔ. 20 Yɑɑ̃ kinɛ te ɑ wɑ tɑ kɔbi yiru mɔ mi,
tɑ sɑɑ̃wɑMɛdibɑ kɑ Pɛɛsibɑn sinɑmbu. 21Boo ge, gɑ
sɑɑ̃wɑGɛrɛsin sunɔ. Kɔbɑ bɑkɑ ye yɑ bɔɔkirɑmi, yɑ
sɑɑ̃wɑ sunɔ gbiikoo. 22Kɔbɑ nnɛ ye yɑ kpiɑ bɑkɑ ye
yɑ bɔɔkirɑnmin di, yɑ sɑɑ̃wɑ sinɑmbu nnɛ gɑbu be
bɑ koo yɑri sunɔ gbiikoo win min di. Adɑmɑ bɑ ǹ
dɑm wɑsi nge wi. 23 Sinɑmbu nnɛ yen bɑndu tɑ̀ n
kpɑ, mɑ bɑ durumgibu kpeerɑsiɑ, sunɔ goo u koo
yɑri u tii suɑ kpɑun tɔmbunɔniwɔk̃ubu yɛ.̃ 24Win
dɑmmu koo nuuru ko n ǹ mɔ kɑ win tiin dɑm. U
koo gɑɑ̃ dɑbinu kɑm koosiɑ ye yɑ n ̀ kɑ nɔɔ gerurɔ.
Win ye umɔ̀ kpuro yɑ koo nùn koorɑ. U koo bwese
dɑmginugokɑmɑɑGusunɔn tɔmbu. 25Ukoo tii suɑ
win dukiɑn sɔ̃ kɑwin bwisin sɔ.̃ U koo tɔn dɑbinu
go be bɑwɑɑ̃ bɔri yɛndu sɔɔ. U koomɑm sinɑ boko
seesi. Adɑmɑ u koo kɔsikirɑ goo u kun nùn bɑbe.
26 Kɑs̃i te ɑ wɑ tɔñu nɔrɔbun subɑ yiru kɑ goobɑ
wunɔbun (2.300) sɔ,̃ tɑ sɑɑ̃wɑ gem. A ye nɛnuɔ ɑsiri
sɔɔ. Domi yɑ wɑɑ̃wɑ sɑnɑm dɑɑ̃kim sɔ.̃ 27 Mɑ nɛ
Dɑniɛli nɑ kuɑ sɔɔ̃ dɑbiru nɑ bɑrɔ. Nɑ ǹ dɑm mɔ.
Yen biruwɑ nɑ seewɑ nɑ nɛn sɔmburu mɔ̀ te sinɑ
boko umɑnwɛ.̃ Mɑnɑwɑɑ̃nɑndɑbu sɔɔ kɑs̃i ten sɔ.̃
Domi tɑ ǹ mɑn yeeri.

9
Dɑniɛli u kɑnɑru kuɑ
win tɔmbun sɔ̃

1 Sɑɑ ye Dɑrusi, Asuresin bii, Mɛdin bweseru
u bɑndu dii Bɑbilonin temɔ, 2 win bɑndun wɔɔ̃
gbiikuu sɔɔ, Dɑniɛli u tirenu mɛɛrimɔ mɑ u girɑri
mi Yinni Gusunɔ u win sɔmɔ Yeremi sɔɔ̃wɑ u nɛɛ,
wɔɔ̃wɑtɑ kɑwɔkurɑ Yerusɑlɛmuyɑ ko n sɑɑ̃ bɑnsu.
3 Mɑ u nɔɔ bɔkuɑ u sɑɑki deewɑ u tii torom wisi
nuku sɑnkirɑnun sɔ.̃ Mɑ u kɑnɑru koosi Yinni
Gusunɔnmi giɑ, 4uwin tɔmbun torɑnu tuubɑmɔ̀.
U nɛɛ, Yinni Gusunɔ, ɑ kpɑ̃mɑ sɑ nun nɑsie. A rɑ

wunɛnnɔɔmwɛɛru yibie kpɑ ɑwunɛgibu kĩru sɔɔ̃si
be bɑ nun kĩ bɑwunɛnwoodɑbɑmɛmnɔɔwɑmmɛ.
5 Sɑ torɑ, sɑ dɑɑ kɔs̃ɑ kuɑ, sɑ sɑɑ̃ nuku kɔs̃urugibu,
sɑ wunɛn gɑri yinɑ, sɑ mɑɑ wunɛn woodɑbɑ sɑrɑ.
6Sɑ ǹ wunɛn sɔmɔbu swɑɑ dɑki sɑnɑmmɛ bɑ bɛsɛn
sinɑmbu kɑ bɛsɛn wirugibu kɑ bɛsɛn bɑɑbɑbɑ kɑ
bɛsɛn tɔmbu kpuro wunɛn gɑri sɔɔ̃wɑ. 7 Yinni
Gusunɔ, ɑ sɑɑ̃wɑ gemgii. Bɛsɛrɑ sɑ torɑ. Mɑ sɑ
wɑɑ̃ sekuru sɔɔ gisɔ bɛsɛ Yudɑbɑ kɑ be bɑ wɑɑ̃
Yerusɑlɛmuɔ kɑ Isirelibɑ kpuro be ɑ yɑrinɑsiɑ ton-
tondeɔ kɑ turukuɔ yèn sɔ̃ sɑ ǹ nun mɛm nɔɔwɛ.
8Yinni,wee sɑ sekuru sɔɔwɑbɛsɛkɑbɛsɛnsinɑmbu
kɑ bɛsɛn wirugibu kɑ bɛsɛn bɑɑbɑbɑ. Domi sɑ nun
torɑri. 9 Gusunɔ bɛsɛn Yinni, ɑ sun suuru kuo
wunɛn wɔnwɔndun sɑɑbu bɑɑ mɛ sɑ wunɛn gɑri
yinɑ. 10Sɑ ǹmɑɑwunɛn gere swɑɑdɑki su sere nɛɛ,
sɑ ko wunɛn woodɑbɑ swĩi ye wunɛn sɔmɔbu bɑ
sun nɔɔsiɑ. 11Mɛyɑ bɛsɛ Isirelibɑ kpuro sɑ wunɛn
woodɑbɑ sɑrɑ, sɑ ǹ wunɛn gere swɑɑ dɑki. Sɑ torɑ.
Yen sɔñɑ bɔr̃i yi ɑ derɑ wunɛn sɔm kowo Mɔwisi
u yoruɑ woodɑn tireru sɔɔ yi sun di. 12Nge mɛyɑ
ɑ derɑ wunɛn gɑri yi koorɑ yi ɑ nɛɛ, kɑɑ bɛsɛ kɑ
bɛsɛn wirugibu kuɑ. A derɑ Yerusɑlɛmu yɑ nɔni
swɑɑ̃ruwɑ tèn bweseru bɑn ̀wɑɑre gɑm. 13Wɑhɑlɑ

ye kpuro, yɑ sun deemɑ nge mɛ Mɔwisi u yoruɑ
woodɑn tireru sɔɔ. Kɑmɛ, sɑ ǹ bɛsɛn dɑɑ kɔs̃ɑ deri
su wunɛn gem swĩi kpɑ su wunɛn kĩi geeru kɑsu.
14 Gusunɔ bɛsɛn Yinni, wɑhɑlɑ ye ɑ nɛɛ, sɑ ko wɑ,
yerɑ yɑ sun deemɑ. Ye ɑ kuɑ kpuro yɑ sɑɑ̃wɑ dee
dee. Bɛsɛrɑ sɑ ǹ nunmɛmnɔɔwɛ.

15Gusunɔ bɛsɛn Yinni, ye ɑ sun yɑrɑmɑ Egibitin
tem di, wunɛn dɑm mu sɔɔ̃sirɑ. A yĩsiru yɑrɑ te tɑ
wɑɑ̃ sere kɑ gisɔ. Adɑmɑ bɛsɛ, sɑ durum kɑ dɑɑ
kɔs̃ɑ kuɑ gem gem. 16 Tɛ̃ Yinni, nɑ nun kɑnɑmɔ
wunɛn durom sɔ,̃ ɑ de wunɛn mɔru yu doonɑ
wunɛnwuuYerusɑlɛmunmin di, ge gɑwɑɑ̃wunɛn
guu te ɑ gɔsɑn wɔllɔ. Domi be bɑ sun sikerenɛ
bɑ Yerusɑlɛmu kɑ bɛsɛ wunɛn tɔmbu gɛmɑ bɛsɛn
torɑnu kɑ bɛsɛn bɑɑbɑbɑn dɑɑ kɔs̃ɑn sɔ.̃ 17Gusunɔ,
ɑnɛnnɔɔ swɑɑdɑkio kpɑ ɑnɛnkɑnɑrunɔ. Awunɛn
sɑɑ̃ yee te tɑ bɑnsu sɑɑ̃ mi mɛɛrio wunɛn yĩsirun
sɔ.̃ 18 Gusunɔ nɛn Yinni, ɑ swɑɑ dɑkio ɑ nɔ. A
nɔni seeyo ɑ wuu ge bɑ kɑ wunɛn yĩsiru sokumɔ
mɛɛri ngemɛ gɑ bɑnsu kuɑ. Sɑ yɛ̃mɑ bɛsɛn dɛɛrɑrɑ
kun turɑ su kɑ nun gɑɑ̃nu gɑnu kɑnɑ. Adɑmɑ
wunɛnwɔnwɔnbɑkɑrun sɔñɑ sɑnun yeni kɑnɑmɔ.
19Yinni, ɑbɛsɛnkɑnɑrunɔɔwɔkpɑ ɑ sun suurukuɑ.
A bɛsɛn gere swɑɑ dɑkio kpɑ ɑ ko ye sɑ bikiɑ. A ku
de n tɛ wunɛn yĩsirun sɔ.̃ Domi wunɑ ɑ wuu ge kɑ
tɔn be kpuromɔ.

Gɑbiriɛ u kɑ̃siru tubusiɑ
20-21 Sɑnɑm mɛ Dɑniɛli u kɑnɑ te mɔ̀ u gɑri

gerumɔ u ǹ kpɑ, u wi kɑwin tɔmbun torɑnu tuubɑ
mɔ̀, mɑ u Gusunɔ win Yinni kɑnɑmɔ win sɑɑ̃ yee
dɛɛrɑ ten sɔ,̃ yerɑ durɔ wi, Gɑbiriɛ wi u rɑɑ wɑ
win kɑs̃i gbiikiru sɔɔ, u nùn yɔɔ̃simɑ kɑ dɑmu surɑ
win bɔkuɔ sɑɑ yè sɔɔ bɑ rɑ yokɑn yɑk̃uru ko. 22 U

kɑ nùn gɑri kuɑ u nɛɛ, nɑ nɑwɑ wunɛn mi, n kɑ
nun kɑs̃i te tubusiɑ. 23 Sɑɑ yèn di ɑ wunɛn kɑnɑru
toruɑ, Gusunɔ u tu mwɑ. Yen sɔñɑ nɑ nun win
gɑri sɔɔ̃bu nɑ, domi Gusunɔ u nun kĩ. N ̀ n mɛn nɑ,
ɑ swɑɑ dɑkio n nun kɑs̃i te tubusiɑ. 24 Sɑɑ nɔɔbɑ
yirun nɔnwɑtɑ kɑwɔkurɑ Gusunɔ u himbɑ kuɑ yu
doonɑ u sere wunɛn tɔmbu kɑ wunɛn wuu dɛɛrɔ
yɑkiɑ torɑnu kɑ kɔs̃ɑ kpuron di. Yen biru, u koo
bu ben torɑnu suuru kuɑ kpɑ u bu gem wɛ̃ sere
kɑbɑɑdommɑɔ. Gusunɔn sɔmɔbun gɑri kɑ kɑs̃inun
bɑɑ yɑ koo doonɑ kpɑ tɔn dɛɛro goo u ko sunɔ.
25N ̀ n mɛn nɑ, ɑ bwisikuo kpɑ ɑ tubu. Sɑɑ mìn di
bɑ woodɑ wɛ̃ bu Yerusɑlɛmu sɔmɛ bu bɑni, sere
wirugii wi Gusunɔ u gɔsɑ u kɑ nɑ, yɑ koo kowɑ
sɑɑ nɔɔbɑ yirun nɔn nɔɔbɑ yiru. Yen biru, bɑ koo
yen swɛɛ sɔmɛ kɑ yen gbɑr̃ɑru sɑɑ nɔɔbɑ yirun non
wɑtɑ kɑ yiru sɔɔ. Sɑɑ ye, yɑ ko n sɑɑ̃wɑ wɑhɑlɑn
sɑɑ. 26 Sɑɑ nɔɔbɑ yirun nɔn wɑtɑ kɑ yiru ye, yɑ̀ n
doonɑ, bɑ koo wirugii wi Gusunɔ u gɔsɑ go. Goo
sɑri wi u koo kɑ nùn yinɑ. Kpɑ sunɔ kpɑo kɑ win
tɑbu kowobu bu wuu ge, kɑ sɑɑ̃ yee te wisire bu
kɔsuku kpɑ bɑ n ɑsɔrɔmɔ̀ sere Gusunɔ u rɑ kɑ nùn
kpeerɑsiɑ nge mɛ u yi. 27 Wirugii wi, u ko n kɑ
tɔn dɑbiru nɔɔ tiɑ sɑɑ̃ sere sɑɑ nɔɔbɑ yiru. Sɑɑ itɑ
kɑ bɔnun biru, u koo de yɑk̃unu kɑ ɑbɔnu nu kpe
kpɑ u gɑɑ̃ kɔs̃unu ko sɑɑ̃ yerɔ nìn bweseru goo kun
koore sere kɑmkoo bi Yinni Gusunɔ u yi win sɔ̃bu
kɑ nùn deemɑ.

10
Dɑniɛli u tɔnuwɑ
Tigirin dɑɑrɔ kɑ̃siru sɔɔ

1 Sirusi, Pɛɛsin sinɑ bokon bɑndun wɔɔ̃ itɑse sɔɔ,
Yinni Gusunɔ u kɑ Dɑniɛli gɑri kuɑ wi, wi bɑ mɑɑ
mɔ̀Bɛlitɑsɑɑ. Gɑri yi, yi sɑɑ̃wɑ gem. Yi kɑnɔni swɑɑ̃
bɑkɑru yɑ̃ te tɑ koo nɑ. Mɑ gɑri yi, yi nùn yeeri. Sɑɑ
ye sɔɔrɑ u kɑs̃i te tubɑ.

2Ndeemɑuwɑɑ̃nuku sɑnkirɑru sɔɔ ɑlusumɑ itɑ.
3Alusumɑ itɑ ye sɔɔ, u ǹ dĩɑ geenu gɑnu diire. U ǹ
yɑɑ tende. Tɑm kun mɑɑ win nɔɔ duure. Mɛyɑ u
ǹ mɑɑ tii gum sɑwɑre. 4 Wɔɔ̃n suru gbiikoon sɔɔ̃
yɛndɑ nnɛse sɔɔ, u wɑɑ̃ u yɔ̃ dɑɑ te bɑ mɔ̀ Tigirin
bɔkuɔ. 5 Yerɑ u nɔni suɑ u durɔ goo wɑ u yɑñu
doke ni bɑ kuɑ kɑ wɛɛ̃ dɑmgii mɑ u kpɑkɑ sɛk̃e ye
bɑ kuɑ kɑ wurɑ ye yɑ wee Ufɑsin di. 6 Win wɑsi
yi bɑllimɔ nge kpee ni nu wuru beku nɔni mɔ, mɑ
win wuswɑɑ yɑ bɑllimɔ nge guru mɑɑkinu. Mɑ
win nɔni yi bɑllimɔ nge dɔɔ̃ yɑri, mɑ win gɑs̃enu
kɑ win nɑɑsu sɑɑ̃ nge sii gɑn te bɑ wɔriɑsiɑ. Mɑ
win nɔɔ gɑ nɔɔrɑ nge tɔn dɑbinun nɔɔ. 7 Dɑniɛli
turowɑ u kɑs̃i te wɑ. Tɔn be bɑ kɑ nùn wɑɑ̃ mi,
bɑ ǹ tu wɑ. Adɑmɑ bɑ nɑndɑ bɑ duki suɑ bu kɑ
kuke. 8 Wi turowɑ u yɔr̃ɑ mɑ u kɑs̃i te wɑ. Win
wuswɑɑ yɑ burisinɑ. Mɑ win gɔmɑ dwiiyɑ u dɑm
biɑ. 9U durɔ win nɔɔ nuɑ mɑ u nɑndɑ u wiru tem
girɑri. 10 Yerɑ nɔmu gɑgɑ nùn bɑbɑ mɑ u diirɑ u
dũu winu kɑ nɔm tɑrɑnu soonɑmɔ. 11 Mɑ u nɛɛ,
kĩnɑsi Dɑniɛli, ɑ de gɑri yi, yi kon nun sɔ,̃ yi nun
yeeri, kpɑ ɑ se ɑ yɔr̃ɑ mi ɑ wɑɑ̃ mi. Domi bɑ mɑn
gɔrimɑwɑwunɛnmi. Ye u nùn gɑri yi sɔɔ̃wɑ u kpɑ,
yerɑDɑniɛli u seewɑuyɔr̃ɑmɑudiirɑ. 12Durɔwi, u
geruɑunɛɛ, Dɑniɛli, ɑ kubɛrumko. Domi sɑɑdɔmɑ
tèn di gɑri yi, yi nun yeeri, mɑ ɑ tii kɑwɑ Gusunɔ
wunɛnYinninwuswɑɑɔ, sɑɑdɔmɑ ten diyɑGusunɔ
u wunɛn kɑnɑru nuɑ. Yen sɔñɑ nɑ nɑ. 13 Pɛɛsibɑn

sinɑ boko umɑn seesi sɔɔ̃ yɛndɑ tiɑmɑ nɑ sinɑwin
bɔkuɔ. Adɑmɑ wee Misɛli wɔllun tɑbu kowobun
sunɔ turo u nɑ umɑn somi. 14Tɛ,̃ nɑnɑwɑn kɑnun
tubusiɑ ye n koo wunɛn tɔmbu deemɑ siɑ. Domi
siɑn gɑriyɑ kɑs̃i te, tɑ kɑ yɑ.̃

15 Sɑɑ ye u nùn gɑri yi sɔɔ̃mɔ, yerɑ wi, Dɑniɛli u
tukɑ mɑ u mɑri. 16 Yerɑ u gɑɑ̃nu wɑ nu kɑ tɔnu
weenɛmɑ nu nɑ nu win nɔɔ bɑbɑ. Mɑ u nɔɔwukiɑ
unɛɛ, nɛnYinni, nɛnwuswɑɑ yɑburisinɑ, nɑ ǹmɑɑ
dɑm gɑm mɔ kɑs̃i te nɑ wɑn sɔ.̃ 17 Nɛ wi nɑ sɑɑ̃
wunɛn sɔm kowo, ɑmɔnɑ kon kɑ kpĩ n kɑ nun gɑri
ko. Domi nɑ ǹ dɑm gɑmmɔ. 18Wi u kɑ tɔnuweenɛ
mi, u mɑɑ nùn bɑbɑ u dɑm kɑ.̃ 19Yerɑ u nùn sɔɔ̃wɑ
u nɛɛ, ɑ ku bɛrum ko durɔ kĩnɑsi, ɑlɑfiɑ yɑ n kɑ nun
wɑɑ̃. A tii dɑm kɛɛ̃yɔ. Ye u kɑ nùn gɑri mɔ̀, yerɑ u
dɑmwɑ u nɛɛ, Yinni, ɑ de ɑ kɑmɑn gɑri ko. Domi ɑ
mɑn dɑmkɑ.̃ 20Durɔwi, u nùn bikiɑ u nɛɛ, ɑ yɛ̃ yèn
sɔ̃nɑnɑwunɛnmi? Tɛ,̃ kondɑnPɛɛsibɑn sinɑboko
tɑbu wɔri. Nɑ̀ n doonɑ, Gɛrɛkibɑn sinɑ boko u koo
nɑ. 21 Adɑmɑ kon nun sɔ̃ ye yɑ yoruɑ gem tireru
sɔɔ. Goo kunmɑn somimɔ tɔn ben sɔ,̃ mɑ n kunmɔ
Misɛli bɛɛ Isirelibɑn kɔs̃o,

11
1wi nɛn tii nɑ somi nɑ dɑm kɑ̃ Dɑrusi Mɛdibɑn

sinɑ bokon bɑndun wɔɔ̃ gbiikuu sɔɔ. 2Wee tɛ,̃ kon
wunɛ Dɑniɛli gem sɔ.̃

Sinɑmbun tɑbu
Wee sinɑmbu itɑ bɑ koo bɑndu di di Pɛɛsiɔ. Yen

biru, sinɑ boko nnɛse u koo bɑndu di kpɑ u dukiɑ
gurɑ n kere sinɑ bokobu itɑ ye. U ̀ n dɑm kuɑ
win dukiɑ yen sɔ,̃ u koo Gɛrɛkibɑn sinɑ boko seesi.
3 Adɑmɑ sinɑ boko wɔrugɔ goo u koo se u dɑm
bɑkɑmwɑ kpɑ u ko ye u kĩ. 4 Sɑɑ yè sɔɔwin bɑndɑ

dɑm kuɑ, sɑɑ ye sɔɔrɑ tɑ koo wɔrumɑ kpɑ tu bɔnu
ko hɑnduniɑn goonu nnɛ kpuro sɔɔ. Win bibun
bweseru tɑ n ̀ bɑn te dimɔ. Bɑn te, tɑ ǹ mɑɑ dɑmmɔ
nge mɛ tɑ rɑɑ sɑɑ̃. Domi tɑ koo kɑrɑnɑ kpɑ tu wurɑ
gɑbun nɔmuɔ.

5 Sinɑ boko wi u wɑɑ̃ sɔɔ̃ yɛs̃ɑn nɔm dwɑru giɑn
bɑndɑ ko n dɑm mɔ. Adɑmɑ win sinɑ ɑsɑkpɔ turo
u koo nùn dɑmkerɑ kpɑ u nùn tɑɑre. Win dɑmmɛ,
mu ko n kpɑ.̃ 6Wɔs̃u gɑsun biru, bɑ koo ɑrukɑwɑni
bɔkunɑ kpɑ sinɑ boko wi u wɑɑ̃ sɔɔ̃ yɛs̃ɑn nɔm
dwɑru giɑn bii wɔndiɑ u nɑ sɔɔ̃ yɛs̃ɑn nɔmgeu giɑn
sunɔnmi bu kɑ ɑrukɑwɑni bɔke, bu suɑnɑ. Adɑmɑ
wɔndiɑ win dɑm mu koo kpe. Durɔ win tii u koo
gbi,wi kɑwinbibunbweseru. Bɑkoomɑmwɔndiɑ
win tii gokɑbebɑnùnyɔs̃irimɑkɑwin tundokɑ tɔn
be bɑ kɑ nùn yɔr̃ɑ wɑɑti ye sɔɔ kpuro gesi. 7Goo u
koo se nge kpii pɔturɑ kurɔwinbweserun di uwin
tundonbɑndudi. Kpɑunɑu sinɑbokowiuwɑɑ̃ sɔɔ̃
yɛs̃ɑnnɔmgeu giɑmiwɔri gbɑr̃ɑnu sɔɔu ko ye u kĩ.
Yɛr̃o u koodɑmko. 8Ukoobenbũnunbwɑɑ̃rokunu
gurɑ ni bɑ kuɑ kɑ sii gɑndu kɑ ben gɑɑ̃ gee ni bɑ kɑ
wurɑkɑ sii geesukuɑukɑdɑEgibitiɔ. Kpɑukɑ sinɑ
boko wi u wɑɑ̃ sɔɔ̃ yɛs̃ɑn nɔm geu giɑmi tondɑ sɑɑ
fiiko. 9 Yen biru, sunɔwi u wɑɑ̃ sɔɔ̃ yɛs̃ɑn nɔm geu
giɑukoodɑusɔɔ̃yɛs̃ɑnnɔmdwɑrugii tɑbuwɔri kpɑ
u gɔsirɑmɑwin temɔ.

10 Sɑɑ ye sɔɔrɑ win bibu bɑ koo tɑbun sɔɔru ko
kpɑ bu tɑbu kowobu mɛnnɑ bɑ n dɑbi too too. Bii
ben turo u koo tɑbu se wi kɑ win tɑbu kowobu
gɑbu, kpɑ u win tem nɔɔ burɑ yeru sɑrɑ nge dɑɑ
te tɑ nim yibɑ tɑ bɔɔ̃ sɑrɑmɔ. U koo sɔɔ̃ yɛs̃ɑn
nɔmdwɑru giɑn sunɔn gbɑr̃ɑruwɔri kpɑ u gɔsirɑ u
wurɑmɑ. 11Sɑɑ ye sɔɔ, sinɑ bokowi uwɑɑ̃ sɔɔ̃ yɛs̃ɑn

nɔmdwɑru giɑmi, u koomɔru se kpɑ u nɔmgeugii
wi, tɑbuwɔri. Nɔmgeugiiwi, u koomɑɑ tɑbukowo
dɑbi dɑbinu mɛnnɑ bu wiɔnɔ wɔri. Adɑmɑ bɑ koo
nɔm geugii win tɑbu kowo be kɑmiɑ. 12 Sɔɔ̃ yɛs̃ɑn
nɔmdwɑrugiiwi, u koo tii suɑwinnɑsɑrɑ yen sɔ.̃ U
koo tɑbukowodɑbinu go. Adɑmɑkɑmɛ, u ǹ nɑsɑrɑ
wɑsi mɑm mɑm. 13 Yenibɑn biru, sinɑ boko wi u
wɑɑ̃ sɔɔ̃yɛs̃ɑnnɔmgeugiɑmi, ukoomɑɑ tɑbukowo
dɑbi dɑbinu mɛnnɑ n kere be u rɑɑ mɛnnɑ yellu.
Wɔs̃u gɑsun biru, u koo wurɑmɑ kɑ tɑbu kowo be,
kɑ tɑbu yɑɑ̃ geenu u nɔm dwɑrugii wi wɔri. 14 Sɑɑ
ye sɔɔ, tɔn dɑbinu nu koo sinɑ boko wi u wɑɑ̃ sɔɔ̃
yɛs̃ɑn nɔm dwɑru giɑ seesi. Tɔn kɔs̃obu bɑ koo
mɑɑ nùn seesi wunɛ Dɑniɛlin tɔmbun suunu sɔɔn
di wunɛn kɑs̃i ten gɑri yi kɑ koorɑ. Adɑmɑ bɑ koo
ben tii kɑmiɑ. 15Sɔɔ̃yɛs̃ɑnnɔmgeugiiwi, u koo tem
tɑkɑnu ko kpɑ u wuu gbɑr̃ɑrugisu mwɛɛri. Sɑɑ ye
sɔɔ, bɑ koo sɔɔ̃ yɛs̃ɑn nɔmdwɑrugii wi, kɑwin tɑbu
kowo dɑmgibu kɑmiɑ. Domi bɑ ǹ dɑmwɑsi bu kɑ
tɑbu ko. 16Wi u gesi seewɑ u nɔm geugii wi wɔri
kpuro, yɛr̃o u koo kowɑ ye u kĩ. Goo kun kpɛ̃u nùn
yinɑri. Yɛr̃o u koo mɑm dɑ tem mɛn mi n burɑm
bo sɔɔ, kpɑ u go ye u nɔmɑ turɑ. 17Yen biru, u koo
gɔr̃u doke u nɑ kɑ win tɑbu kowobu kpuro kpɑ u
kɑ nɔm dwɑrugii wi bɔri yɛndun ɑrukɑwɑni bɔke
u nùnwin bii wɔndiɑwɛ̃u suɑ kurɔ, kpɑ u kɑ swɑɑ
wɑuwin temkɑmkoosiɑ. Adɑmɑwinbwisi yi, yi ǹ
nùn yɑrɑmɔ. 18Yen biru, u koo sĩirɑwuu si su wɑɑ̃
nimwɔk̃unbɔkuɔkpɑusindɑbinumwɛɛri. Adɑmɑ
tɑbu sunɔ goo u koo win dɑmmɛ buɑ sere u kpɑnɑ
u mɔru kɔsiɑ. 19 Sɑɑ ye sɔɔrɑ u koo gɔsirɑmɑ win
temɔ u kɑ kuke win wuu gbɑr̃ɑrugisu sɔɔ, ɑdɑmɑ u
koo wɔrumɑ u gbi, bɑ ǹ mɑɑwin yirɑwɑsi. 20Wi u

koo nùn kɔsire ko, u koo dɑmdio doke temmɛnmi
n burɑm bo sɔɔ. Adɑmɑ ɑmɛn biru, dɑm dio wi, u
koo bɔɔkirɑ, n ǹ mɔmɔrun sɔ,̃ n ǹ mɑɑmɔ tɑbu sɔɔ.

21Wi bɑ gɛmɑ, wiyɑ bɑ koo bɑndu kɔsire ko. Bɑ
ǹ nùn sinɑ yɑñu wɛɛ̃mɔ. Bɔri yɛndu sɔɔrɑ u koo
nɑ u bɑndu di kɑ tɑki. 22 Tɑbu kowo be bɑ koo
yɑri bu nùn wɔrimɑ nge nim, u koo bu kɔsukuwɑ
u kpeerɑsiɑ, bɑɑ kɑmɑm be bɑ ɑrukɑwɑni bɔkuɑn
wirugii turo. 23U koo tɔn be u kɑ ɑrukɑwɑni bɔkuɑ
nɔniwɔk̃e. U koo bɑndu di kpɑ u dɑmwɑ kɑ tɔmbu
fiiko. 24 U koo dɑ berɑ mi tem gem wɑɑ̃ kɑ bɔri
yɛndu kpɑ u ko yewin bɑɑbɑbɑ kɑwin sikɑdobɑ bɑ
ǹ dɑɑ koore. U koo temmɛn dukiɑ gurɑ kpɑ u win
bɔrɔbɑ bɔnu kuɑ. U koo mɑm bwisiku u gbɑr̃ɑnu
wɔri. Adɑmɑ u ǹ yeni mɔ̀ n kɑ tɛ.

25U koo win dɑm kɑ win wɔrugɔru kɑ win tɑbu
kowobu dendi u kɑ sɔɔ̃ yɛs̃ɑn nɔm dwɑrugii wi
wɔri. Nɔmdwɑrugii wi, u koomɑɑ se kɑ tɑbu kowo
dɑmgii dɑbinu, ɑdɑmɑ u ǹ kɑmiɑmɔ. Domi bɑ koo
nùnmurɑfitiru kuɑwɑ. 26Be bɑ kɑ nùn dimɔ, beyɑ
bɑ koo nùn kɑm koosiɑ. Bɑ koo win tɑbu kowobu
yɑrinɑsiɑ nge dɑɑ torɑn nim kpɑ bu gbisuku dɑbi
dɑbinu. 27 Sinɑmbu yiru ye, bɑ koo kɑsu bu kɔs̃ɑ
ko, kpɑ mi bɑ dimɔ mi, bu weesu kuɑnɑ. Adɑmɑ
yen gɑɑ kun dimɔ. Domi kɑm koo bi, bu koo nɑwɑ
sɑɑ ye bɑ yi mi, yɑ̀ n turɑ. 28 Sinɑ boko wi u wɑɑ̃
sɔɔ̃ yɛs̃ɑn nɔm geu giɑ, u koo gɔsirɑ win temɔ kɑ
dukiɑ bɑkɑ. Swɑɑ sɔɔ, u koo Isireli be Gusunɔ u kɑ
ɑrukɑwɑni bɔkuɑ seesi. Yen biru, u koo gɔsirɑ u dɑ
win temɔ.

29Sɑɑ ye bɑ yi yɑ̀ n tunumɑ, nɔmgeugii wi, u koo
sɔɔ̃ yɛs̃ɑn nɔmdwɑrugii wi seesi kpɑm. Adɑmɑ u ǹ
nɑsɑrɑwɑsi nge mɛ u rɑɑwɑ yellu. 30Domi tɔmbɑ

koonɑ sɑɑKitimundi kɑ goonimkusubunùnwɔri.
Sɑɑ ye sɔɔ, win kɑbiɑ yɑ koo bɔɔrɑ, kpɑ u gɔsirɑ
u wurɑ. U koo Isireli be Gusunɔ u kɑ ɑrukɑwɑni
bɔkuɑ mi, mɔru seesi kpɑ u n kɑ be bɑ ɑrukɑwɑni
ye deri nɔɔ tiɑ sɑɑ̃. 31U koo tɑbu kowobu sure bu
Yinni Gusunɔn sɑɑ̃ yeru kɑ ten ɑgbɑrɑ disi doke.
Kpɑ bu tɔɔ̃ bɑɑteren yɑk̃unu kpeesiɑ. Kpɑ bu kɑm
koosionbwɑɑ̃rokukɔs̃u girɑyɑk̃u yerumi. 32Ukoo
tɔmbu nɔni wɔk̃e be bɑ Yinni Gusunɔn ɑrukɑwɑni
ye deri. Adɑmɑ tɔn be bɑ Yinni Gusunɔ yɛ,̃ bɑ ko n
yɔw̃ɑ dim dim ben dɑɑ geɑ sɔɔ. 33 Be bɑ bwisi mɔ,
bɑ koo dɑbinu keu ko. Sɑɑ fiiko sɔɔ, bɑ koo gɑbu go
tɑbu sɔɔ, kpɑ bu gɑbu dɔɔ̃ mɛni, kpɑ bu gɑbu yoru
mwɛɛri, kpɑ bu gɑbun yɑñu gurɑ. 34 Sɑɑ ye sɔɔ, bɑ
koo somiru fiiko wɑ. Tɔn dɑbirɑ bɑ koo kɑ bu nɔɔ
tiɑ ko kɑ murɑfitiru. 35 Bwisigii ben gɑbɑ koo gbi
bu kɑ bu sɔwɑ bu dɛɛrɑ mɑm mɑm sere kpeerun
tɔr̃u tu kɑ tunumɑ. Domi yeni yɑ koo koorɑwɑ sɑɑ
ye bɑ yii sɔɔ.

36 Sinɑ boko wi, u koo ko ye u kĩ. U koo tii suɑ u
nɛɛ, wiyɑ u bũnu kpuro kere. Kpɑ u Gusunɔ wi u
kpuro kere wɔmɛ. Wɔmbu te, tɑ ǹ kɑ nɔɔ gerurɔ.
Tɔmbu bɑ koo nùn nɑɑnɛ ko sere Gusunɔn mɔru
yu kɑ sɔɔ̃sirɑ. Domi ye wi, Gusunɔ u geruɑ, yɑ koo
koorɑwɑ. 37 U ǹ win sikɑdobɑn bũnu gɑsirimɔ, u
ǹ mɑɑ bũu wi tɔn kurɔbɑ kĩ gɑsirimɔ, bũnu kpuro
gesi. Domi u koo tii suɑ n kpuro kere. 38Adɑmɑ u
koo bũu sɑ̃wi u rɑ n gbɑr̃ɑnu kɔs̃u wiwin sikɑdobɑ
bɑ n ̀ yɛ.̃ U koo nùn sɑ̃ kɑwurɑ kɑ sii geesu kɑ kpee
gobiginu, kɑ sere gɑɑ̃ ni nu gobi mɔ. 39U koo wuu
si su gbɑr̃ɑrumɔ tɑbuwɔri kɑwin bũuwi uwɑ tem
tukum di. U koo be bɑ bũu wi wurɑ bɛɛrɛ wɛ,̃ kpɑ
u de bu bɑndu di tɔn dɑbinun wɔllɔ, kpɑ u bu tem

bɔnu kuɑmu n sɑɑ̃ ben ɑre.
40Kpeerun sɑɑ sɔɔ, sinɑ boko wi u wɑɑ̃ sɔɔ̃ yɛs̃ɑn

nɔm dwɑru giɑ u koo kɑ mɑɑ nùn sɑnnɑ. Adɑmɑ
sɔɔ̃ yɛs̃ɑn nɔm geugii wi, u koo nɔm dwɑrugii wi
wukiri nge woo bɔkɔ kɑ tɑbu kɛkɛ ye dumi gɑwe
kɑmɑɑsɔbu kɑ goo nimkuu dɑbiru. Kpɑ uwin tem
wɔri u sɑrɑ ngemɛ nimmu rɑ dɑɑru yibumu sɑre.
41 Kpɑ u mɑɑ wɔri tem mɛn mi n burɑm bo sɔɔ.
Adɑmɑ Edɔmubɑ kɑ Mɔɑbubɑ kɑ sere Amɔnibɑn
wirugibu bɑ koo nùn kisirɑri. 42U koo tem dɑbinu
nɔmɑ sikerenɑ. Egibitigibubɑ ǹmɑmkisirɑmɔwin
nɔmɑndi. 43Sunɔwi, ukooEgibitigibunwurɑbɑkɑ
ben sii geesukɑbenyɑɑ̃gobiginugurɑ. Libigibukɑ
Etiopigibu bɑ koo nùn sɑ.̃ 44 Lɑbɑɑri yɑ koo nɑ sɑɑ
sɔɔ̃ yɑri yeru giɑn di kɑ sɔɔ̃ yɛs̃ɑn nɔm geu giɑn di
yu nùn nɑndɑsiɑ. Sɑɑ ye sɔɔrɑ u koo mɔru bɑkɑ se
u tɔn dɑbinu go. 45U koo win sinɑ kunu girɑ nim
wɔk̃u kɑ Yinni Gusunɔn guu dɛɛrɑ ten bɑɑ sɔɔ. Sɑɑ
yerɑ gɔɔukoonùndeemɑ subɑru bɑkunnùn somi.

12
Sɑnɑmdɑ̃ɑkim

1 Sɑnɑm dɑɑ̃kim sɔɔ, Misɛli, mɑleekɑ wi u sɑɑ̃
tɑbu sunɔ, u koo seemɑ, wi, wi u kɑwunɛ Dɑniɛlin
tɔmbu yɔ.̃ Sɑɑ ye, yɑ ko n sɑɑ̃wɑ nɔni swɑɑ̃run tɔr̃u
tèn bweseru tɑ ǹ koore sɑɑ min di bwesenu nu
toruɑ sere n kɑ sɑɑ ye girɑri. Sɑɑ ye sɔɔrɑ wunɛn
tɔmbu bɑ koo fɑɑbɑ wɑ bèn yĩsɑ yɑ yoruɑ wɑɑ̃run
tireru sɔɔ. 2 Dɑbiru be bɑ dò sikirɔ, bɑ koo dom
yɑndɑ. Ben gɑbu bɑ koo se bu kɑ wɑɑ̃ru te tɑ ku
rɑ kpe wɑ. Gɑbu bɑ koo mɑɑ se bu kɑ sekuru kɑ
nɔni swɑɑ̃ru wɑ sere kɑ bɑɑdommɑɔ. 3Be bɑ bwisi
mɔ, bɑ koo bɑlliwɑ nge wɔllun yɑm bururɑm. Be

bɑ mɑɑ tɔn dɑbinu gem swɑɑ sɔɔ̃si, bɑ koo bɑlliwɑ
nge kperi sere kɑ bɑɑdommɑɔ.

4 Wunɛ Dɑniɛli, ɑ gɑri yi nɛnuɔ ɑsiri sɔɔ kpɑ ɑ
yi yĩreru koosi tire te sɔɔ bu ku kɑ tu wukiɑ sere
kpeerun sɑɑ. Sɑnɑmmɛ, tɔn dɑbinu nu koo yi gɑri
kpɑ yɛr̃u tu sosi.

Kpeerun sɑɑ
yɑ ko n sɑ̃ɑwɑ ɑsiri

5 Yen biru, Dɑniɛli u mɛɛrɑ mɑ u tɔmbu yiru wɑ
bɑ yɔ̃ turo dɑɑrun gooru gee, turomɑɑwɑɑ̃ dɑɑrun
gooru giɔ. 6Mɑ turo u wi u yɑñu doke ni bɑ kuɑ kɑ
wɛɛ̃ dɑmgii u yɔ̃ dɑɑ ten nim wɔllɔ bikiɑ u nɛɛ, sɑɑ
yerɑ̀ mɑɑmɑɑki yen kpeerɑ koo nɑ. 7 Yerɑ Dɑniɛli
u wɑ gɔrɑdowi, u win nɔmɑ yiru kpuro yiiyɑwɔllɔ
mɑ u bɔr̃uɑ kɑwi u rɑ n wɑɑ̃ sere kɑ bɑɑdommɑɔn
yĩsiru u nɛɛ, nɔni swɑɑ̃ te, tɑ ko n wɑɑ̃wɑ sere sɑɑ
itɑ kɑ bɔnu kpɑ tu kpe dɔmɑ te bɑGusunɔn tɔmbun
dɑmbuɑmɑmmɑm.

8Dɑniɛli u gɑri yi nuɑ ɑdɑmɑ yi ǹ nùn yeeri. Mɑu
nɛɛ, nɛn Yinni, ɑmɔnɑ gɑri yi, yi koo kɑwiru goorɑ.
9 Yerɑ u nùn wisɑ u nɛɛ, Dɑniɛli, ɑ wunɛn lɑɑkɑri
kpĩiyɔ. Gɑri yi, yi ko n sɑɑ̃wɑ ɑsiri sere kpeerun sɑɑ
yu kɑ turi. 10Bɑ koo dɑbinu sɑr̃ɑsiɑ bu dɛɛrɑmɑm
mɑm. Tɔn kɔs̃obu bɑ ko n kɔs̃ɑ mɔ̀. Ben goo kun
tubu ye yɑ koorɑmɔ. Adɑmɑ be bɑ bwisi mɔ, beyɑ
bɑ koo tubu. 11 Sɑɑ dɔmɑ tèn di bɑ koo tɔɔ̃ bɑɑteren
yɑk̃u ni bɑ rɑ Yinni Gusunɔ kue yɔr̃ɑsiɑ kɑ sɑɑ ye
kɑmkoosionbwɑɑ̃rokukɔs̃u gɑkonwɑɑ̃yɑk̃uyerɔ,
yɑkon sɑɑ̃wɑ sɔɔ̃nɔrɔbukɑ goobɑwunɔbuwɔkuru
sɑri (1.290). 12Doonɔɔrugiiwɑwiu tɛmɑnɑ sere sɔɔ̃
nɔrɔbu kɑ goobɑwunɔbu kɑ tɛnɑ kɑ nɔɔbu (1.335).
13Adɑmɑwunɛ Dɑniɛli, ɑ de ɑ tɛmɑnɑ sere kɑ nɔrɔ.

Sɑɑ ye sɔɔrɑ kɑɑ wɛr̃ɑ kpɑ ɑ se ɑ wunɛn ɑre mwɑ
kpeerun sɑɑ sɔɔ.

